
ᱢᱩᱲᱩᱛ (Abstract) 

ᱱᱚᱣᱟ  ᱦᱟᱹᱨᱭᱟᱹᱲ  ᱫᱷᱟᱹᱨᱛᱤᱯᱩᱨᱤ  ᱫᱟᱹᱨᱮ,  ᱱᱟᱹᱲᱤ,  ᱛᱟᱥᱟᱫ,  ᱡᱚ,  ᱵᱟᱦᱟᱛᱮ  

ᱯᱮᱨᱮᱡᱽ  ᱢᱮᱱᱟᱜ  ᱟᱠᱟᱫᱟ,  ᱱᱚᱣᱟᱠᱚ  ᱨᱮᱱ  ᱥᱤᱨᱡᱟᱹᱣ  ᱨᱮᱱ  ᱠᱟᱹᱨᱤᱜᱚᱞ  ᱫᱚᱭ  ᱦᱩᱭᱩᱜ  

ᱠᱟᱱᱟᱭ  ᱥᱤᱥᱤᱨᱡᱟᱹᱣᱤᱡ  ᱥᱮ  ᱪᱟᱸᱫᱚ ᱵᱚᱸᱜᱟ  ᱾  ᱪᱟᱸᱫᱚ ᱵᱚᱸᱜᱟ ᱫᱚ ᱢᱟᱹᱱᱢᱤ ᱥᱤᱨᱡᱚᱱ 

ᱨᱮᱱ ᱠᱟᱹᱨᱤ ᱜᱚᱞ  ᱦᱚᱸ  ᱠᱟᱱᱟᱭ, ᱱᱚᱣᱟ  ᱫᱷᱟᱹᱨᱛᱤᱯᱩᱨᱤ  ᱨᱮ ᱢᱤᱼᱢᱤᱫ  ᱚᱠᱛᱚ  ᱚᱱᱠᱟᱱ  

ᱢᱟᱹᱱᱢᱤᱠᱚ  ᱡᱟᱱᱟᱢ  ᱟᱠᱟᱱᱟ  ᱡᱟᱦᱟᱸᱭ  ᱠᱚᱫᱚ ᱟᱠᱚᱣᱟᱜ ᱥᱤᱨᱡᱟᱹᱣ  ᱠᱟᱹᱨᱤᱜᱚᱞ 

ᱫᱟᱲᱮᱛᱮ ᱟᱠᱚᱣᱟᱜ ᱜᱩᱱᱠᱚ ᱥᱚᱫᱚᱨ ᱟᱠᱟᱫᱟ  ᱩᱱᱠᱩ  ᱢᱩᱫᱽ  ᱨᱮ  ᱢᱤᱫ  ᱦᱚᱲ  ᱫᱚᱭ  ᱦᱩᱭᱩᱜ 

ᱠᱟᱱᱟ  ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱱ ᱧᱩᱢᱟ.ᱱ ᱚᱱᱚᱞᱤᱭᱟᱹ ᱚᱱᱚᱬᱦᱤᱭᱟᱹ   ᱨᱟᱹᱡᱽᱟᱹᱨᱤᱭᱟᱹ  

ᱟᱹᱠᱤᱞᱟᱱ ᱢᱟᱹᱱ  ᱜᱚᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ ᱾    

ᱢᱩᱬ ᱟᱹᱲᱟᱹᱠᱚ ᱺ ᱡᱤᱭᱚᱱ ᱪᱤᱛᱟᱹᱨ, ᱥᱟᱱᱛᱟᱲᱤ ᱥᱟᱶᱦᱮᱫ, ᱥᱟᱶᱛᱟᱼᱥᱩᱥᱟᱹᱨ, ᱡᱤᱭᱚᱱ 

ᱞᱟᱹᱲᱦᱟᱹᱭ, ᱥᱟᱶᱦᱮᱫᱤᱭᱟᱹ ᱠᱟᱹᱢᱤ 

Key-words: Life Style, Santali Literature, Life struggle, Social Reform, Literary work 

ᱚᱱᱚᱬ (Introduction) 

ᱡᱟᱸᱦᱟ  ᱥᱟᱶᱦᱮᱫ  ᱜᱮ  ᱵᱮᱥ  ᱛᱮ  ᱵᱟᱰᱟᱭ  ᱞᱟᱹᱜᱤᱫ  ᱛᱮ  ᱠᱷᱟᱱ  ᱚᱱᱚᱞᱤᱭᱟᱹᱟᱜ  ᱡᱤᱭᱚᱱ  

ᱤᱫᱤ  ᱠᱟᱛᱮ  ᱱᱤᱥᱴᱟᱹ  ᱯᱩᱥᱴᱟᱹ  ᱯᱩᱨᱟᱹᱯᱩᱨᱤ  ᱥᱟᱸᱦᱤᱡ  ᱵᱟᱰᱟᱭ  ᱞᱟᱹᱠᱛᱤ  ᱢᱮᱱᱟᱜ  

ᱟᱠᱟᱫᱟ,  ᱪᱮᱫᱟᱜ  ᱥᱮ  ᱵᱟᱝᱢᱟ  ᱚᱱᱚᱞᱤᱭᱟᱹᱟᱜ  ᱡᱤᱭᱚᱱ  ᱟᱨ  ᱟᱡᱟᱜ  ᱟᱹᱠᱤᱞ  ᱵᱩᱫᱽ  

ᱜᱮᱭᱟᱱ  ᱩᱭᱦᱟᱹᱨ  ᱵᱷᱟᱵᱽᱱᱟ  ᱠᱚᱫᱚ  ᱟᱡᱟᱜ  ᱚᱞ-ᱛᱚᱞ  ᱨᱮ  ᱡᱷᱟᱞᱠᱟᱣ  ᱨᱟᱠᱟᱵᱼᱟ ᱾  

ᱚᱠᱟ  ᱡᱚᱠᱷᱮᱡᱽ  ᱫᱚ  ᱯᱩᱥᱴᱟᱹᱣ  ᱥᱟᱸᱦᱤᱡ ᱥᱟᱵ  ᱧᱟᱢᱚᱜᱼᱟ  ᱟᱨ  ᱚᱠᱟ  ᱡᱚᱠᱷᱮᱡᱽ  ᱫᱚ  

ᱥᱤᱨᱡᱟᱹᱣ  ᱠᱟᱹᱨᱤ  ᱜᱚᱞ   ᱫᱟᱲᱮ  ᱫᱚ  ᱱᱟᱹᱭ  ᱫᱟᱜ  ᱞᱮᱠᱟ  ᱞᱤᱸᱜᱤᱸ  ᱟᱠᱟ  ᱛᱟᱦᱮᱸᱱᱟ ᱾  

ᱚᱱᱚᱞᱤᱭᱟᱹ  ᱠᱚᱫᱚ  ᱟᱠᱚᱣᱟ  ᱩᱭᱦᱟᱹᱨ  ᱵᱷᱟᱵᱽᱱᱟ  ᱠᱚᱫᱚ  ᱜᱟᱹᱦᱤᱨ  ᱛᱮᱛᱮᱛ  ᱛᱟᱞᱟ  

ᱥᱟᱶᱛᱟ  ᱨᱮᱱ  ᱢᱟᱹᱱᱢᱤ  ᱴᱷᱮᱱ  ᱠᱚ  ᱥᱚᱫᱚᱨᱼᱟ  ᱱᱚᱣᱟ  ᱚᱱᱚᱞᱤᱭᱟᱹ  ᱠᱚᱣᱟᱜ  ᱜᱩᱱᱟᱹᱱ  

ᱪᱩᱨᱤᱛ  ᱠᱟᱱᱟ ᱾ ᱚᱱᱟᱛᱮ ᱢᱟᱹᱱ  ᱥᱚᱪᱚᱱᱫᱨᱚ  ᱫᱟᱥ  ᱟᱡᱟᱜ  ‘ᱥᱟᱦᱤᱛᱛᱚ  ᱥᱚᱱᱫᱚᱨᱥᱚᱱ’  

ᱯᱩᱛᱷᱤ  ᱨᱮ  ᱢᱮᱱ  ᱟᱠᱟᱫᱟᱭ  ᱱᱚᱝᱠᱟ  ᱞᱮᱠᱟ  “কবি  িা  সাবিবযিক  স্বকীয়  মন াগয  ভাি  

অপনেে  ব কট  প্রকাশ  কবেনয  চানি ;  কােণ  অপনেে  মন  যািাে  ভাি া-কাম াে  

প্রবযধ্বব    শুব নয  পাইনে  বযব   উৎফুল্ল  ি ,  অপনেে সবিয  য াগসূত্র  আবিষ্কাে  কবেয়া  

যেখক  ব নেে  িিক্তিত্বনক  িৃিৎ  কবেয়া  অ ুভি  কনে  ᱾”1  ᱱᱚᱣᱟ  ᱠᱟᱛᱷᱟ  ᱨᱮᱭᱟᱜ  

ᱢᱮᱱᱮᱛ  ᱯᱟᱱᱛᱮ  ᱞᱮᱠᱷᱟᱱ  ᱧᱟᱢᱚᱜ  ᱠᱟᱱᱟ  ᱡᱮ  ᱚᱱᱚᱲᱦᱤᱭᱟᱹ  ᱥᱮ  ᱥᱟᱶᱦᱮᱫᱤᱭᱟᱹ  ᱠᱚ  

ᱟᱡ  ᱟᱡᱟᱜ  ᱢᱚᱱᱮ  ᱨᱮᱭᱟᱜ  ᱵᱷᱟᱵᱽᱱᱟ,  ᱟᱱᱟᱹᱭᱠᱟᱹᱣ  ᱟᱨ  ᱥᱟᱱᱟ  ᱮᱴᱟᱜ  ᱦᱚᱲ  ᱴᱷᱮᱱ  

ᱥᱚᱫᱚᱨ  ᱞᱟᱹᱜᱤᱫᱼᱮ  ᱠᱩᱨᱩᱢᱩᱴᱩᱭᱼᱟ ᱾ ᱪᱮᱫᱟᱜ  ᱥᱮ  ᱵᱟᱝᱢᱟ  ᱮᱴᱟᱜ  ᱦᱚᱲᱟᱜ  ᱢᱚᱱᱮᱨᱮ  

ᱡᱮᱠᱷᱚᱱ  ᱟᱡᱟᱜ  ᱵᱷᱟᱵᱽᱱᱟ  ᱥᱮ  ᱥᱟᱱᱟ ᱢᱚᱱᱮ  ᱨᱮᱭᱟᱜ  ᱢᱤᱞᱮ  ᱯᱟᱸᱡᱟ  ᱧᱟᱢᱟ,  ᱩᱱ 

ᱚᱠᱛᱚ  ᱟᱡ-ᱮ  ᱨᱟᱹᱥᱠᱟᱹᱜᱼᱟ ᱾ ᱮᱴᱟᱜ  ᱦᱚᱲ  ᱥᱟᱞᱟᱜ  ᱟᱡᱟᱜ  ᱢᱚᱱᱮ  ᱨᱮᱭᱟᱜ  ᱢᱤᱞ  ᱥᱮ  

ᱡᱚᱱᱚᱲᱟᱣᱼᱮ  ᱯᱟᱸᱡᱟ  ᱧᱟᱢ  ᱞᱮᱠᱷᱟᱱ  ᱚᱱᱚᱞᱤᱭᱟᱹᱭ  ᱵᱷᱟᱹᱵᱤᱛᱼᱟ  ᱡᱮ ᱟᱡᱟᱜ  

ᱱᱤᱡᱮᱨᱟᱜ  ᱩᱯᱨᱩᱢ,  ᱩᱭᱦᱟᱹᱨᱼᱵᱷᱟᱵᱽᱱᱟ,  ᱟᱹᱱᱟᱹᱭᱠᱟᱹᱣᱠᱚ  ᱟᱹᱰᱤ  ᱢᱟᱨᱟᱝ  ᱛᱮ  

ᱯᱟᱥᱱᱟᱣ  ᱟᱠᱟᱱᱟ ᱾  ᱮᱠᱷᱮᱱ  ᱚᱱᱟ  ᱥᱩᱢᱩᱝ  ᱫᱚ  ᱢᱤᱫᱴᱟᱝ  ᱚᱱᱚᱞᱤᱭᱟᱹ  ᱫᱚ  ᱥᱟᱹᱨᱤ  

ᱵᱤᱪᱟᱹᱨ  ᱵᱷᱤᱛᱤᱨ  ᱠᱟᱛᱷᱟᱭ  ᱥᱟᱵ  ᱨᱟᱠᱟᱵᱟ  ᱚᱱᱟᱛᱮ  ᱚᱪᱤᱱᱛᱚ  ᱠᱩᱢᱟᱨ  ᱥᱮᱱᱜᱩᱯᱛᱚ  

ᱢᱮᱱ  ᱠᱟᱫᱟᱭ  “শুধু  গমি  আে  গ্রািিনক ব নয়  থাকনেই  চেনি   া,  য নয  িনি যগাপন ে 

বিনক গভীনেে বিনক, গুিাবয়য গহ্বনেনেে বিনক । ইিা ীন্তন ে সনে যমশানয িনি বচেন্ত ।  া 

ইিা ীন্ত  যা িনে সংিাি,  া বচেন্ত  যাই সযি। আে সাবিযি শুধু সংিাি  য়, - িুনয় বমনে 

সাবিযি িনে সযিে সংিাি। এই সংিািটট ব ব  সুন্দনেে থাোয় পবেনিশ  কনে  বযব  কবি।“2  

ᱢᱮᱱᱮᱛ  ᱦᱩᱭᱩᱜ  ᱠᱟᱱᱟ  ‘ᱥᱟᱶᱦᱮᱫ  ᱫᱚ  ᱮᱠᱷᱮᱱ  ‘ᱪᱮᱫ  ᱜᱷᱚᱴᱟᱣ  ᱮᱱᱟ’  ᱚᱱᱟ  ᱥᱩᱢᱩᱝ  

ᱫᱚ  ᱵᱟᱭ  ᱵᱟᱰᱟᱭ  ᱦᱚᱪᱚᱣᱟ,  ᱵᱚᱨᱚᱝ  ‘ᱪᱮᱫᱟᱜ  ᱜᱷᱚᱴᱟᱣ  ᱮᱱᱟ,  ᱱᱚᱣᱟ  ᱜᱟᱹᱦᱤᱨ  

ᱨᱮ  ᱪᱮᱫ  ᱥᱟᱹᱨᱤ  ᱢᱮᱱᱟᱜᱼᱟ,  ᱢᱟᱹᱱᱢᱤᱭᱟᱜ  ᱡᱤᱭᱚᱱ  ᱥᱟᱞᱟᱜ  ᱛᱮ  ᱡᱟᱭᱡᱩᱜᱽ  ᱪᱮᱫ  

ᱥᱟᱹᱜᱟᱹᱭ  ᱢᱮᱱᱟᱜᱼᱟ ? ᱚᱱᱟ  ᱥᱟᱹᱨᱤᱭᱟᱜ  ᱵᱮᱥ  ᱞᱮᱠᱟᱛᱮ  ᱥᱟᱢᱟᱝ  ᱥᱚᱫᱚᱨᱟᱭ ᱾ ᱚᱱᱟᱛᱮ  

ᱡᱮᱠᱷᱚᱱ  ᱥᱚᱝᱵᱟᱫᱽ  ᱥᱮ  ᱰᱚᱜᱚᱨ  ᱡᱚᱠᱷᱚᱱ  ᱡᱟᱭᱡᱩᱜᱽ  ᱥᱟᱹᱨᱤ  ᱥᱟᱞᱟᱜ  ᱥᱮᱞᱮᱫ  

ᱚᱜᱼᱟᱭ   ᱟᱨ  ᱢᱚᱡᱽ  ᱥᱮ  ᱱᱟᱯᱟᱭ  ᱥᱟᱸᱦᱤᱡ  ᱛᱟᱞᱟᱛᱮ  ᱪᱷᱟᱯᱟ  ᱥᱚᱫᱚᱨᱚᱜᱼᱟ,  ᱩᱱᱚᱠᱛᱚ  

ᱜᱮ  ᱚᱱᱟ  ᱥᱟᱹᱨᱤᱭᱟᱜ  ᱥᱟᱶᱦᱮᱫ  ᱨᱮᱭᱟᱜ  ᱨᱩᱯᱮ  ᱧᱟᱢᱟ ᱾ ᱚᱱᱠᱟᱜᱮ  ᱜᱳᱢᱚᱥᱛᱟ  

ᱯᱨᱚᱥᱟᱫᱽ  ᱥᱚᱨᱮᱱ  ᱢᱮᱱ  ᱠᱟᱫᱟᱭ  “ᱥᱟᱶᱦᱮᱫᱤᱭᱟᱹ  ᱠᱚᱫᱚ  ᱡᱤᱭᱚᱱ  ᱨᱮᱭᱟᱜ  ᱪᱤᱛᱟᱹᱨ  

ᱜᱮᱠᱚ  ᱟᱸᱠᱟᱣ  ᱟᱠᱟᱭ  ᱛᱟᱦᱮᱸᱱᱟ ᱯᱟᱯᱟᱲᱟᱣ  ᱠᱚᱫᱚ  ᱠᱚ  ᱧᱮᱞᱟ  ᱚᱱᱟ  ᱟᱨ  ᱠᱚ  ᱢᱮᱱᱟ  

ᱮᱦᱚ ! ᱱᱚᱣᱟᱫᱚ  ᱯᱟᱥᱮᱫ  ᱤᱧᱟᱜ  ᱜᱮ  ᱡᱤᱭᱚᱱ  ᱪᱤᱛᱟᱹᱨ  ᱠᱟᱱᱟ ? ᱾”3    

ᱥᱟᱱᱛᱟᱲᱤ ᱥᱟᱶᱦᱮᱫ ᱩᱱᱩᱨᱩᱢ 

ᱥᱟᱶᱦᱮᱫ  ᱨᱮᱭᱟᱜ  ᱦᱟᱹᱴᱤᱧ  ᱚᱱᱚᱬᱦᱮᱸ,  ᱥᱮᱨᱮᱧ,  ᱦᱩᱰᱤᱧ  ᱠᱟᱹᱦᱱᱤ  ᱨᱮᱭᱟᱜ  ᱢᱤᱫᱢᱤᱫ  

ᱴᱟᱝ  ᱥᱟᱵᱟᱫᱽ  ᱫᱚ  ᱟᱢᱟᱜ  ᱤᱧᱟᱜ  ᱥᱟᱱᱟᱢ  ᱠᱚᱣᱟᱜ  ᱚᱱᱛᱚᱨ  ᱨᱮᱭᱟᱜ  ᱢᱤᱼᱢᱤᱫᱴᱟᱝ  

ᱟᱹᱱᱟᱹᱭᱠᱟᱹᱣ  ᱢᱚᱱᱮᱼᱢᱚᱱᱮ  ᱵᱷᱤᱛᱨᱤ  ᱨᱮ  ᱩᱠᱩ  ᱫᱚᱦᱚ  ᱥᱟᱱᱟ,  ᱵᱟᱝ  ᱥᱚᱫᱚᱨ  

ᱫᱟᱲᱮᱭᱟᱜ  ᱠᱟᱛᱷᱟ,  ᱢᱚᱪᱟᱨᱮ  ᱠᱚᱯᱮᱫ  ᱫᱚᱦᱚ  ᱨᱚᱲ,  ᱥᱚᱫᱚᱨ  ᱛᱮᱦᱚᱸ  ᱞᱟᱡᱟᱣ  

ᱵᱩᱡᱷᱟᱹᱜᱼᱟ,  ᱵᱟᱝ  ᱥᱚᱫᱚᱨ  ᱛᱮᱦᱚᱸ  ᱢᱚᱱᱮ  ᱵᱷᱤᱛᱨ  ᱟᱹᱴᱩᱯᱟᱹᱴᱩᱜᱼᱟ ᱾ ᱚᱱᱟ  ᱥᱟᱵᱟᱫᱽ  

ᱠᱚᱜᱮ  ᱡᱚᱠᱷᱚᱱ  ᱚᱜᱼᱚᱜᱞᱤᱡᱟᱜ  ᱡᱷᱟᱨᱱᱟ  ᱱᱚᱱᱚᱞ  ᱛᱮ  ᱜᱟᱜ  ᱜᱟᱵᱟᱱᱚᱜᱼᱟ  ᱟᱢᱟᱜ  

ᱤᱧᱟᱜ  ᱥᱟᱱᱟᱢ  ᱠᱚᱣᱟᱜ  ᱢᱚᱱᱮ  ᱨᱮᱭᱟᱜ  ᱠᱟᱛᱷᱟᱭ  ᱥᱚᱫᱚᱨᱼᱟ,  ᱟᱞᱟᱝ  ᱟᱹᱣᱨᱤ  ᱩᱞᱴᱟᱹᱜ  

ᱛᱮᱜᱮ  ᱢᱚᱱᱮ  ᱨᱮᱭᱟᱜ  ᱠᱟᱛᱷᱟ  ᱠᱚᱭ  ᱟᱯᱱᱟᱨ  ᱜᱚᱫᱟ,  ᱠᱩᱠᱢᱩ  ᱠᱚ  ᱨᱩᱯᱮ  ᱮᱢᱟᱜᱼᱟ,  

ᱩᱱᱫᱚ  ᱚᱱᱟ  ᱥᱟᱶᱦᱮᱫ  ᱨᱮ  ᱥᱮᱨᱮᱧ  ᱨᱮᱭᱟᱜ  ᱛᱮᱛᱮᱫ  ᱛᱮᱫ  ᱥᱮ  ᱨᱟᱹᱥᱠᱟᱹ  ᱛᱮᱫ  ᱫᱚ  ᱢᱤᱫ  

ᱢᱚᱱᱮᱨᱮ  ᱫᱚ  ᱵᱟᱝ  ᱛᱟᱹᱯᱩᱜ  ᱛᱟᱦᱮᱸᱱᱟ  ᱩᱱᱫᱚ  ᱢᱤᱫ  ᱢᱚᱱᱮ  ᱠᱷᱚᱱ  ᱟᱨ  ᱢᱤᱫ  ᱦᱚᱲᱟᱜ  

ᱡᱤᱭᱚᱱ  ᱡᱷᱟᱨᱱᱟ  ᱨᱮ  ᱞᱤᱸᱜᱤᱸ  ᱛᱮᱜᱮ  ᱛᱟᱦᱮᱸᱱᱟ ᱾ ᱡᱮᱞᱮᱠᱟ  ᱵᱩᱨᱩ  ᱡᱷᱟᱨᱱᱟ  ᱫᱟᱜ  

ᱞᱤᱸᱜᱤᱸ  ᱟᱠᱟᱜᱮ  ᱛᱟᱦᱮᱸᱱᱟ  ᱟᱥᱟᱲ  ᱥᱟᱸᱱ  ᱵᱷᱟᱫᱚᱨ  ᱫᱟᱸᱥᱟᱸᱭ  ᱟᱨ  ᱚᱱᱟ  ᱡᱷᱟᱨᱱᱟ  

ᱫᱟᱜ  ᱨᱮ  ᱛᱤᱱᱟᱹᱜ  ᱛᱤᱱᱟᱹᱜ  ᱡᱤᱵᱽᱼᱡᱤᱭᱟᱹᱞᱤ,  ᱡᱤᱱᱛᱤᱼᱯᱤᱯᱤᱲᱤ, ᱪᱮᱬᱮ  ᱪᱤᱯᱨᱩ,  

ᱫᱟᱨᱮᱼᱱᱟᱹᱲᱤ,  ᱫᱩᱞᱟᱹᱲᱼᱫᱩᱞᱟᱹᱲᱤᱭᱟᱹ  ᱟᱠᱚ  ᱠᱩᱥᱤ  ᱡᱷᱟᱨᱱᱟ  ᱫᱟᱜ  ᱨᱮ  ᱡᱤᱭᱚᱱ  

ᱰᱷᱚᱝᱜᱟ  ᱨᱮᱱᱟᱜ  ᱫᱤᱞ  ᱫᱟᱲᱮ  ᱠᱚ  ᱧᱟᱢᱟ ᱾ ᱠᱩᱥᱤ  ᱨᱟᱹᱥᱠᱟᱹ  ᱠᱚ  ᱦᱟᱹᱴᱤᱧ  ᱡᱚᱝᱼᱟ,  

ᱠᱩᱠᱢᱩ  ᱨᱮᱭᱟᱜ  ᱯᱷᱟᱸᱠᱲᱟᱹᱜ  ᱛᱮ  ᱨᱟᱦᱟᱞᱟ  ᱨᱤᱢᱤᱞ  ᱨᱮ  ᱩᱰᱟᱹᱣ  ᱥᱟᱱᱟ  ᱠᱚᱣᱟ,  

ᱢᱟᱹᱱᱢᱤ  ᱡᱤᱭᱚᱱ  ᱫᱚ  ᱥᱚᱨᱮᱥ  ᱡᱤᱭᱚᱱ  ᱟᱹᱱᱟᱹᱭᱠᱟᱹᱜᱼᱟ ᱾  ᱡᱷᱟᱨᱱᱟ  ᱫᱟᱜ  ᱫᱚ  ᱚᱠᱚᱭᱼᱮ  

ᱳᱨᱚᱢ  ᱠᱚᱣᱟ  ᱚᱱᱟᱫᱚ  ᱢᱟᱨᱟᱝ  ᱠᱟᱛᱷᱟ  ᱫᱚ  ᱵᱟᱝ  ᱠᱟᱱᱟ ᱾ ᱢᱮᱱᱠᱷᱟᱱ  ᱟᱡᱫᱚ  

ᱡᱷᱚᱛᱚᱭ  ᱳᱨᱚᱢ  ᱮᱭᱟ  ᱱᱚᱣᱟᱜᱮ  ᱚᱱᱚᱞᱤᱭᱟᱹᱟᱜ  ᱢᱟᱨᱟᱝ  ᱩᱯᱨᱩᱢ  ᱫᱚ  ᱦᱩᱭᱩᱜᱼᱟ ᱾ 

ᱟᱭᱟᱜ  ᱚᱱᱟ  ᱚᱞ  ᱛᱟᱞᱟᱛᱮ  ᱢᱟᱹᱱᱢᱤ  ᱡᱤᱭᱚᱱ  ᱰᱟᱦᱟᱨ  ᱨᱮ  ᱛᱟᱲᱟᱢ  ᱨᱮᱭᱟᱜ  ᱫᱟᱲᱮ  

ᱠᱚ  ᱧᱟᱢᱟ,  ᱵᱟᱹᱧᱪᱟᱜ  ᱨᱮᱱᱟᱜ  ᱠᱩᱠᱢᱩ  ᱠᱚ  ᱧᱮᱞᱟ,  ᱥᱩᱠ  ᱟᱨ  ᱫᱩᱠ,  ᱡᱟᱱᱟᱢ  ᱟᱨ  ᱜᱩᱡᱩᱜ  

ᱫᱚ  ᱥᱤᱥᱤᱨᱡᱟᱹᱣᱤᱡᱟᱜ  ᱠᱟᱹᱢᱤ  ᱠᱟᱱᱟ,  ᱚᱱᱟᱠᱷᱚᱱ  ᱨᱮᱦᱟᱹᱭ  ᱫᱚ  ᱚᱠᱚᱭ  ᱦᱚᱸ  ᱵᱟᱝᱠᱚ  

ᱧᱟᱢᱟ  ᱥᱮ  ᱵᱟᱝᱠᱚ  ᱧᱟᱢ  ᱟᱠᱟᱫᱟ ᱾  ᱚᱱᱟᱛᱮ  ᱜᱟᱹᱠᱷᱩᱲᱟᱱ  ᱠᱚᱣᱟᱜ  ᱡᱤᱭᱚᱱ  ᱫᱚ  

ᱟᱹᱰᱤᱜᱮ  ᱨᱟᱦᱞᱟ  ᱨᱤᱢᱤᱞ  ᱞᱮᱠᱟ  ᱦᱟᱢᱟᱞ  ᱜᱮᱭᱟ  ᱚᱱᱟ  ᱛᱮ  ᱡᱤᱭᱚᱱ  ᱪᱩᱨᱤᱛ  ᱪᱟᱨᱪᱟᱣ  

ᱫᱚ  ᱟᱹᱰᱤ  ᱫᱟᱢᱟᱱ  ᱠᱟᱹᱢᱤ  ᱠᱟᱱᱟ ᱾ 

ᱚᱱᱟᱛᱮ  ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ  ᱤᱫᱤ  ᱠᱟᱛᱮ  ᱥᱤᱛᱮᱱ  ᱢᱟᱹᱱᱰᱤ  ᱢᱮᱱ  ᱟᱠᱟᱫᱟᱭ  

“ᱢᱟᱱᱚᱛᱟᱱ  ᱥᱚᱨᱮᱱ  ᱫᱚ  ᱛᱟᱦᱮᱸ  ᱠᱟᱱᱟ  ᱥᱟᱶᱛᱟ  ᱫᱩᱞᱟᱹᱲᱤᱭᱟᱹ,  ᱯᱟᱹᱨᱥᱤ  

ᱫᱩᱞᱟᱹᱲᱤᱭᱟᱹ  ᱟᱹᱫᱤᱵᱟᱹᱥᱤ  ᱫᱩᱞᱟᱹᱲᱤᱭᱟᱹ  ᱟᱨ  ᱥᱟᱶᱦᱮᱫ  ᱫᱩᱞᱟᱹᱲᱤᱭᱟᱹ ᱾ ᱚᱱᱟ  

ᱫᱩᱞᱟᱹᱲᱤᱭᱟᱹ  ᱢᱚᱱᱮ  ᱡᱤᱣᱤ  ᱨᱮ  ᱚᱠᱟ  ᱡᱚᱠᱷᱮᱱ  ᱚᱠᱟ  ᱞᱮᱠᱟᱭ  ᱟᱹᱱᱟᱹᱭᱠᱟᱹᱣ  ᱟᱠᱟᱫᱟ  

ᱚᱱᱟᱜᱮ  ᱥᱟᱶᱦᱮᱫ  ᱵᱟᱠᱷᱳᱞᱨᱮ  ᱚᱞ  ᱛᱟᱞᱟᱛᱮᱭ  ᱥᱚᱫᱚᱨ  ᱟᱠᱟᱫᱟ,  ᱜᱟᱞᱟᱢᱟᱨᱟᱣ  

ᱛᱟᱞᱟᱛᱮᱭ  ᱢᱮᱱᱮᱫ  ᱛᱟᱦᱮᱸᱫ,  ᱡᱟᱦᱟᱸᱜᱮᱢ  ᱧᱮᱞᱟ  ᱚᱱᱟᱜᱮ  ᱚᱞ  ᱫᱚᱦᱚᱭ  ᱢᱮ ᱾ ᱟᱫᱚ  ᱫᱚ  

ᱡᱟᱹᱱᱤᱡ  ᱢᱮᱫ  ᱛᱮᱢᱟᱭ  ᱧᱮᱞ  ᱮᱫ  ᱛᱟᱦᱮᱸᱱ  ᱜᱮ  ᱢᱚᱱᱮ  ᱛᱮᱦᱚᱸᱭ  ᱧᱮᱞ  ᱧᱟᱢᱮᱜ  ᱛᱟᱦᱮᱸᱱᱟ 

᱾”4   

ᱚᱱᱠᱟᱜᱮ  ᱟᱨᱦᱚᱸ  ᱩᱛᱛᱚᱢ  ᱠᱩᱢᱟᱨ  ᱢᱩᱨᱢᱩᱟᱜ  ᱠᱟᱛᱷᱟ  ᱞᱮᱠᱟᱛᱮ  “ᱥᱟᱶᱦᱮᱫᱤᱭᱟᱹ  

ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱᱟᱜ  ᱟᱨ  ᱢᱤᱫᱴᱟᱝ  ᱩᱯᱨᱩᱢ  ᱫᱚ  ‘ᱯᱚᱛᱤᱵᱟᱹᱫᱤ  

ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ’  ᱢᱮᱫᱱᱤᱯᱩᱨ  ᱥᱟᱞᱵᱚᱱᱤ  ᱛᱷᱟᱱᱟ  ᱨᱮᱱ  ᱱᱟᱨᱟᱭᱚᱱ  

ᱢᱟᱦᱟᱛᱚ  ᱱᱚᱣᱟ  ᱧᱩᱛᱩᱢ  ᱛᱮᱭ  ᱪᱷᱟᱹᱴᱭᱟᱹᱨ  ᱞᱮᱫᱮᱭᱟ  ᱵᱟᱹᱲᱤᱡ  ᱠᱟᱹᱢᱤ  ᱨᱮ  ᱵᱤᱨᱩᱫᱽ  

ᱨᱮᱭᱟᱜ  ᱠᱟᱛᱷᱟ  ᱫᱚ  ᱟᱡᱟᱜ  ᱤᱥᱠᱩᱞ  ᱡᱤᱭᱚᱱ  ᱠᱷᱚᱱᱜᱮ ᱾ ᱢᱮᱥᱨᱮᱱ  ᱵᱨᱟᱢᱵᱷᱚᱱ  ᱨᱟᱱ  

ᱱᱟᱠᱟᱹᱨᱤᱭᱟᱜ  ᱫᱚᱦᱚ  ᱫᱟᱜ  ᱟᱡᱼᱮ  ᱵᱮᱣᱦᱟᱨ  ᱞᱮᱫ  ᱠᱷᱟᱹᱛᱤᱨ  ᱚᱯᱚᱢᱟᱱ  ᱥᱟᱦᱟᱣ  ᱦᱩᱭ  

ᱞᱮᱱ  ᱛᱟᱭᱟ ᱾”5  

ᱚᱱᱠᱟᱜᱮ  ᱟᱨᱦᱚᱸ  ᱛᱚᱱᱩᱥᱨᱤ  ᱦᱟᱸᱥᱫᱟ  ᱢᱮᱱ  ᱠᱟᱫᱟᱭ  “ᱥᱟᱱᱛᱟᱲᱤ  ᱥᱟᱶᱦᱮᱫ  ᱨᱮᱭᱟᱜ  

ᱱᱟᱜᱟᱢ  ᱨᱮ  ᱢᱟᱱᱚᱛᱟᱱ  ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱᱟᱜ  ᱧᱩᱛᱩᱢ  ᱫᱚ  ᱡᱟᱭᱼᱡᱩᱜᱽ  

ᱥᱳᱱᱟ  ᱟᱠᱷᱚᱨᱛᱮ  ᱚᱞ  ᱛᱟᱦᱮᱸᱱᱟ ᱾ ᱩᱱᱤᱫᱚᱭ  ᱛᱟᱦᱮᱸ  ᱠᱟᱱᱟ ᱢᱤᱫ  ᱧᱩᱛᱩᱢᱟᱱ  

ᱚᱱᱚᱞᱤᱭᱟᱹ  ᱚᱱᱚᱲᱦᱤᱭᱟᱹ  ᱠᱟᱹᱦᱱᱤᱭᱟᱹ  ᱟᱨ  ᱥᱮᱨᱮᱧ  ᱜᱟᱵᱟᱱᱤᱭᱟᱹ ᱾  ᱮᱠᱷᱮᱱ  ᱤᱱᱟᱹᱫᱚ  

ᱵᱟᱝ,  ᱨᱮᱝᱜᱮᱡᱼᱱᱟᱪᱟᱨ  ᱦᱚᱲ  ᱨᱮᱱᱫᱚ  ᱩᱱᱤᱫᱚᱭ  ᱛᱟᱦᱮᱸ  ᱠᱟᱱᱟ  ᱢᱤᱫ  ᱡᱤᱣᱤᱫ  ᱵᱚᱸᱜᱟ᱾ 

ᱥᱟᱱᱟᱢ  ᱞᱮᱠᱟᱱ  ᱨᱚᱰᱚᱡ  ᱠᱚᱪᱞᱚᱱ,  ᱥᱤᱸᱭᱟᱹᱡᱟᱹᱨᱤ  ᱟᱨ  ᱟᱸᱫᱷᱟ  ᱯᱟᱹᱛᱭᱟᱹᱣ  ᱵᱤᱨᱩᱫᱽ  

ᱨᱮ  ᱩᱱᱤᱫᱚ  ᱡᱤᱣᱤᱫ  ᱵᱷᱩᱨᱼᱮ  ᱞᱟᱹᱲᱦᱟᱹᱭ  ᱟᱠᱟᱫᱟ  ᱚᱱᱚᱞᱤᱭᱟᱹ  ᱥᱮ  ᱯᱚᱛᱤᱵᱟᱹᱫᱤ  

ᱞᱮᱠᱷᱚᱠ  ᱞᱮᱠᱟᱛᱮ ᱾”6   

ᱚᱱᱠᱟᱜᱮ  ᱟᱨᱦᱚᱸ  ᱡᱚᱜᱚᱱᱱᱟᱛᱷ  ᱥᱚᱨᱮᱱᱟᱜ  ᱠᱟᱛᱷᱟ  ᱞᱮᱠᱟᱛᱮᱼ  “ᱚᱱᱚᱞᱤᱭᱟᱹ  

ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ  ᱛᱮᱥᱟᱨᱼᱯᱳᱱᱟᱜ  ᱠᱮᱞᱟᱥ  ᱨᱮ  ᱯᱟᱲᱦᱟᱣ  ᱚᱠᱛᱚ  ᱚᱜᱼᱚᱞᱮ  

ᱮᱦᱚᱵ  ᱞᱮᱫᱟ ᱾ ᱯᱳᱭᱞᱚ  ᱛᱮᱫᱚ  ᱥᱮᱨᱮᱧ  ᱯᱩᱛᱷᱤ  ᱜᱮᱭ  ᱪᱷᱟᱯᱟ  ᱥᱚᱫᱚᱨ  ᱟᱠᱟᱫᱟ ᱾ ᱤᱱᱟᱹ  

ᱛᱟᱭᱱᱚᱢ  ᱥᱟᱶᱛᱟ,  ᱥᱮᱪᱮᱫ,  ᱞᱟᱠᱪᱟᱨ,  ᱯᱟᱹᱨᱥᱤ,  ᱥᱟᱶᱦᱮᱫ,  ᱫᱷᱚᱨᱚᱢ  ᱪᱤᱠᱤ,  ᱵᱤᱱᱛᱤ  

ᱮᱢᱟᱱ  ᱟᱭᱢᱟ  ᱥᱟᱛᱟᱢ  ᱟᱛᱮᱛ  ᱥᱮᱨᱮᱧ  ᱚᱱᱚᱬᱦᱮᱸ,  ᱚᱱᱚᱞ,  ᱠᱟᱹᱦᱱᱤ,  ᱛᱩᱞᱟᱹᱡᱚᱠᱷᱟ  

ᱮᱢᱟᱱ  ᱤᱫᱤᱠᱟᱛᱮ  ᱯᱩᱛᱷᱤᱭ  ᱚᱞ  ᱟᱠᱟᱫᱟ ᱾ ᱥᱟᱱᱛᱟᱲᱤ  ᱟᱨ  ᱵᱟᱝᱞᱟ  ᱵᱟᱱᱟᱨ  ᱯᱟᱹᱨᱥᱤ  

ᱛᱮᱜᱮ ᱾  

ᱯᱩᱨᱩᱞᱤᱭᱟᱹ  ᱡᱤᱞᱟᱹ  ᱨᱮᱱ  ᱧᱩᱛᱩᱢᱟᱱ  ᱥᱟᱶᱦᱮᱫᱤᱭᱟᱹ  ᱵᱟᱱᱫᱚᱣᱟᱱ  ᱨᱮᱱ  ᱜᱤᱨᱟᱹ  ᱵᱟᱹᱥᱤ  

ᱢᱚᱦᱟᱫᱮᱵ  ᱦᱟᱸᱥᱫᱟ  ᱩᱭᱦᱟᱹᱨ  ᱞᱮᱠᱟᱛᱮᱼ “যগামস্তািাি ু সমানেে আিেজ া  পবেষ্কাে  কনে  

 ানে  । সামাক্তেক  এিং  অথ জন বযক  অ িা ি  ব  জায  যিখনে  বযব   চুপ  থাকনয  পানে   

 া। বযব   প্রবযিািী  মিীরুি  িনয়  আনে   কখ ও  সেী  পা , কখ ও  পা    া, েিীন্দ্র াথ  

ঠাকুনেে  আিশ জ  ব নয়   বি  ‘যযাে ডাক  শুন   যকউ   া  আনস, যনি  একো  চনো  যে’  মনে  

বযব   িীবিয ᱾“7 ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱜᱚᱢᱠᱮ  ᱫᱚ  ᱡᱟᱦᱟᱸ  ᱚᱡᱽᱨᱟ  ᱠᱚ  ᱯᱷᱟᱨᱪᱟ  

ᱨᱮᱭᱟᱜ  ᱠᱩᱨᱩᱢᱩᱴᱩ  ᱫᱚ  ᱞᱮᱛᱟᱲ  ᱜᱮ  ᱢᱮᱱᱟᱭ  ᱟᱠᱟᱫᱮᱭᱟ ᱾ ᱥᱟᱶᱛᱟ  ᱞᱮᱠᱟᱛᱮ  ᱠᱟᱹᱣᱰᱤ  

ᱞᱮᱠᱟᱛᱮ  ᱥᱟᱱᱟᱢ  ᱞᱮᱠᱟᱱ  ᱟᱱᱟᱴ  ᱮᱸᱴᱠᱮᱴᱚᱬᱮ  ᱨᱮ  ᱥᱮ  ᱡᱟᱦᱟᱸᱭ  ᱥᱟᱞᱟᱜ  ᱛᱮ  ᱵᱟᱹᱲᱤᱡ  

ᱦᱩᱭ  ᱞᱮᱱᱠᱷᱟᱱ  ᱛᱷᱤᱨ  ᱫᱚ  ᱵᱟᱭ  ᱛᱟᱦᱮᱸᱱ  ᱛᱟᱦᱮᱸᱫ ᱾ ᱵᱟᱹᱲᱤᱡ  ᱠᱟᱹᱢᱤ  ᱵᱤᱨᱩᱫ  ᱨᱮᱫᱚ  

ᱞᱟᱹᱲᱟᱹᱭ  ᱫᱚ  ᱟᱡᱟᱜ  ᱡᱤᱭᱚᱱ  ᱨᱮᱭᱟᱜ  ᱠᱤᱨᱭᱟᱹ  ᱠᱟᱱᱟ ᱾ ᱵᱟᱲᱮ ᱫᱟᱨᱮ  ᱞᱮᱠᱟ ᱛᱤᱸᱜᱩ  

ᱫᱟᱨᱟᱢ  ᱟᱠᱟᱱᱟᱭ ᱾  ᱚᱠᱟ  ᱡᱚᱠᱷᱮᱡ  ᱜᱟᱛᱮ  ᱠᱚ  ᱟᱡ  ᱥᱟᱶᱨᱮ  ᱠᱚ  ᱛᱤᱸᱜᱩ  ᱟᱠᱟᱱᱟ  ᱚᱠᱟ  

ᱡᱚᱠᱷᱮᱡ  ᱫᱚ  ᱵᱟᱝ  ᱮᱠᱞᱟ  ᱜᱮ  ᱪᱟᱞᱟᱣ  ᱞᱟᱜᱟᱣ  ᱟᱠᱟᱱᱟ᱾ ᱨᱚᱵᱤᱱᱫᱨᱚᱱᱟᱛᱷ  

ᱴᱷᱟᱹᱠᱩᱨᱟᱜ  ᱡᱟᱦᱟᱸ  ᱠᱟᱛᱷᱟ  ‘ᱡᱩᱫᱤ  ᱟᱢᱟᱜ  ᱦᱚᱦᱚᱛᱮ  ᱚᱠᱚᱭ  ᱦᱚᱸ  ᱵᱟᱠᱚ  ᱦᱤᱡᱩᱜᱼᱟ  

ᱮᱱᱠᱷᱟᱱ  ᱮᱠᱞᱟᱜᱮ  ᱪᱟᱞᱟᱜ  ᱢᱮ’  ᱡᱟᱦᱟᱸᱭᱠᱚ  ᱛᱟᱦᱮᱸᱼᱮᱱ  ᱟᱨ  ᱵᱟᱠᱚ  ᱛᱟᱦᱮᱸᱼᱮᱱ  

ᱥᱟᱹᱨᱤ  ᱟᱨ  ᱥᱚᱛ  ᱰᱟᱦᱟᱨ  ᱨᱮᱫᱚ  ᱩᱱᱤᱫᱚ  ᱞᱮᱛᱟᱲ  ᱜᱮ ᱾ ᱥᱟᱶᱛᱟ  ᱞᱟᱹᱜᱤᱫᱽ  ᱵᱟᱹᱲᱤᱡ  

ᱵᱤᱨᱩᱫᱽ  ᱨᱮ ᱫᱚ  ᱯᱚᱛᱤᱵᱟᱫᱽ  ᱜᱮ  ᱟᱡᱫᱚ  ᱢᱤᱫ  ᱯᱷᱩᱨᱜᱟᱹᱞᱤᱭᱟᱹ  ᱫᱟᱲᱮ  ᱫᱤᱱᱟᱱ  

ᱪᱩᱨᱤᱛ  ᱨᱮ  ᱵᱮᱱᱟᱣ  ᱠᱟᱫᱮᱭᱟᱭ ᱾ 

ᱥᱟᱶᱦᱮᱫ  ᱫᱚ  ᱥᱟᱶᱛᱟ  ᱨᱮᱭᱟᱜ  ᱟᱹᱨᱥᱤ  ᱠᱟᱱᱟ,  ᱱᱚᱣᱟᱫᱚ  ᱡᱟᱹᱱᱤᱡ  ᱠᱷᱟᱱ  ᱡᱚᱛᱚ  

ᱵᱟᱰᱟᱭᱼᱟ,  ᱟᱨ  ᱚᱱᱟ  ᱥᱟᱶᱦᱮᱫ  ᱡᱟᱦᱟᱸᱭ  ᱠᱚ  ᱪᱟᱨᱪᱟᱣ  ᱮᱫᱟ   ᱟᱨ  ᱚᱞᱛᱚᱞ  ᱠᱟᱛᱮ  

ᱵᱟᱸᱧᱪᱟᱣ  ᱠᱚ  ᱫᱚᱦᱚ  ᱟᱠᱟᱫᱟ ᱩᱱᱠᱩᱣᱟᱜ  ᱡᱤᱭᱚᱱ  ᱪᱩᱨᱩᱛ  ᱤᱫᱤ  ᱠᱟᱛᱮ  ᱵᱟᱰᱟᱭ  ᱦᱚᱸ  

ᱞᱟᱹᱠᱛᱤ  ᱢᱮᱱᱟᱜ  ᱟᱠᱟᱫᱟ  ᱢᱮᱱᱛᱮ  ᱤᱧᱤᱧ  ᱢᱚᱱᱮᱭᱟ  ᱾  ᱚᱱᱟᱛᱮ  ᱡᱤᱭᱚᱱ  ᱪᱩᱨᱤᱛ  ᱪᱮᱫ  

ᱠᱟᱱᱟ ?  ᱪᱮᱫᱟᱜ  ᱜᱮ  ᱵᱟᱝ  ᱡᱤᱡᱚᱱ  ᱪᱩᱨᱤᱛ  ᱵᱟᱰᱟᱭ  ᱨᱮᱭᱟᱜ  ᱞᱟᱹᱠᱛᱤ  ᱢᱮᱱᱟᱜ  

ᱟᱠᱟᱫᱼᱟ ᱚᱱᱟ  ᱠᱚ  ᱵᱟᱰᱟᱭ  ᱞᱟᱹᱜᱤᱫ  ᱛᱮ  ᱠᱷᱟᱱ  ᱱᱚᱣᱟ  ᱠᱷᱚᱸᱫᱽᱨᱚᱱ  ᱚᱱᱚᱞ  

ᱯᱟᱲᱦᱟᱣ  ᱞᱟᱹᱠᱛᱤ  ᱢᱮᱱᱟᱜ  ᱟᱠᱟᱫᱼᱟ ᱾ ᱛᱚ  ᱡᱤᱭᱚᱱ  ᱪᱩᱨᱤᱛ  ᱤᱫᱤ  ᱠᱟᱛᱮ  ᱟᱭᱢᱟ  

ᱜᱟᱠᱷᱩᱲᱟᱱ  ᱠᱚ  ᱜᱮ  ᱟᱹᱰᱤ ᱞᱮᱠᱟᱱ  ᱟᱠᱚᱣᱟᱜ  ᱩᱭᱦᱟᱹᱨ  ᱵᱷᱟᱵᱱᱟ  ᱥᱮ   ᱢᱚᱛᱠᱚ  

ᱥᱚᱫᱚᱨ  ᱟᱠᱟᱫᱟ  ᱚᱱᱟ  ᱠᱚᱫᱚ  ᱦᱩᱭᱩᱜ  ᱱᱚᱝᱠᱟ  ᱞᱮᱠᱟᱼ  ᱨᱚᱱᱤᱱᱫᱨᱚᱱᱟᱛᱷ  ᱴᱷᱟᱹᱠᱩᱨ  

ᱟᱡᱟᱜ  ‘ᱩᱫᱽᱥᱚᱨᱜᱚ  ᱠᱟᱵᱭᱚ’  ᱨᱮᱭᱟᱜ  ᱒᱑  ᱞᱮᱠᱷᱟ  ᱨᱮ ᱢᱮᱱ  ᱟᱠᱟᱫᱟᱭ  “কবিনে পানি 

 া যািাে েীি  চবেনয ᱾”8  ᱠᱟᱛᱷᱟᱡ  ᱚᱱᱚᱞᱤᱭᱟᱹ  ᱫᱚ ᱟᱡᱟᱜ  ᱡᱤᱭᱚᱱ  ᱪᱩᱨᱤᱛ  ᱨᱮᱫᱚ  

ᱵᱟᱢ  ᱧᱟᱢᱮᱭᱟ,  ᱱᱚᱣᱟ  ᱠᱟᱛᱷᱟ  ᱨᱮᱭᱟᱜ  ᱛᱟᱠᱮᱨ  ᱫᱚ  ᱟᱨᱦᱚᱸ  ᱟᱡᱚᱢ ᱧᱟᱢ  ᱟᱠᱟᱱᱟ  

ᱟᱡᱟᱜ  ‘ᱟᱛᱢᱚᱯᱚᱨᱤᱪᱚᱭ’  ᱠᱟᱵᱭᱚ ᱨᱮ ᱾  ᱡᱟᱸᱦᱟ  ᱨᱮᱫᱚ  ᱟᱡ  ᱮ  ᱞᱟᱹᱭ  ᱟᱠᱟᱫᱟ  “সফে  

কািিই  কবিে  প্রকৃবয  েীি । যসই  েীি ী  বিষয়ীভূয  িিক্তিটটনক  কািি  েচবয়যাে  েীিন ে  

সাধ াে  ঘট ািেীে  মনধি  ধবেিাে  যচষ্টা  কো  বিড়ম্ব া ᱾”9  ᱠᱟᱛᱷᱟᱡ  ᱵᱷᱟᱹᱜᱤ  ᱠᱟᱵᱭᱚ  

ᱜᱮ  ᱚᱱᱚᱞᱤᱭᱟᱹᱦᱟᱜ  ᱟᱥᱚᱞ  ᱡᱤᱭᱚᱱ  ᱫᱚ ᱾  ᱚᱱᱚᱞᱤᱭᱟᱹᱦᱟᱜ  ᱡᱤᱭᱚᱱ ᱜᱷᱚᱴᱚᱱ  ᱠᱚᱫᱚ  

ᱮᱠᱷᱮᱱ ᱵᱟᱦᱨᱮ ᱨᱮᱭᱟᱜ  ᱛᱮᱛᱮᱫ  ᱠᱚ  ᱠᱟᱱᱟ, ᱚᱱᱟ  ᱥᱟᱞᱟᱜ  ᱛᱮ  ᱟᱡᱟᱜ  ᱚᱞᱛᱚᱞᱠᱚ  

ᱨᱮᱭᱟᱜ ᱵᱷᱤᱛᱤᱨ  ᱨᱮᱭᱟᱜ  ᱥᱟᱹᱨᱤ  ᱢᱮᱱᱮᱛ  ᱫᱚ  ᱯᱩᱨᱟᱹᱯᱩᱨᱤ  ᱥᱟᱵ  ᱫᱚ ᱵᱟᱭ  ᱜᱟᱱᱚᱜᱼᱟ᱾ 

ᱚᱱᱟᱛᱮ  ᱠᱟᱵᱭᱚ  ᱠᱚ  ᱨᱮᱭᱟᱜ  ᱵᱷᱤᱛᱤᱨ ᱢᱮᱱᱮᱛᱠᱚ  ᱮᱠᱷᱮᱱ  ᱡᱤᱭᱚᱱ ᱨᱮᱭᱟᱜ  ᱜᱷᱚᱴᱚᱱ  

ᱥᱟᱞᱟᱜ  ᱛᱩᱞᱩᱡ  ᱠᱟᱛᱮ  ᱧᱮᱞ  ᱞᱮᱠᱷᱟᱱ ᱟᱹᱰᱤ  ᱥᱚᱡᱷᱮ  ᱦᱩᱰᱤᱧ  ᱫᱷᱟᱨᱟ  ᱛᱮ  ᱧᱮᱞᱮᱱ  

ᱞᱮᱠᱟ  ᱦᱩᱭᱩᱜᱼᱟ ᱾  ᱢᱮᱱᱠᱷᱟᱱ  ᱯᱟᱲᱦᱟᱣᱤᱭᱟᱹ  ᱫᱚ  ᱮᱠᱷᱮᱱ  ᱚᱱᱚᱞᱤᱭᱟᱹᱦᱟᱜ  ᱥᱟᱶᱦᱮᱫ  

ᱥᱤᱨᱡᱟᱹᱣ  ᱥᱩᱢᱩᱝ  ᱛᱮᱫᱚ  ᱵᱟᱝ ᱚᱱᱚᱞᱤᱭᱟᱹ  ᱟᱜ ᱡᱤᱭᱚᱱ  ᱤᱫᱤ  ᱠᱟᱛᱮ  ᱵᱟᱰᱟᱭ  ᱠᱟᱛᱮ  

ᱢᱤᱫ  ᱱᱟᱣᱟ ᱟᱱᱟᱹᱭᱠᱟᱹᱣᱼᱮ  ᱵᱮᱱᱟᱣ  ᱟᱠᱟᱫᱟ ᱾  ᱞᱟᱹᱭ  ᱜᱟᱱᱚᱜ  ᱡᱮ  ᱥᱚᱨᱮᱥ  

ᱥᱟᱶᱦᱮᱫᱤᱭᱟᱹ  ᱡᱮᱠᱷᱚᱱ  ᱟᱡᱟᱜ  ᱱᱤᱡᱮᱨᱟᱜ  ᱠᱟᱛᱷᱟ  ᱦᱤᱲᱤᱧ  ᱠᱟᱛᱮ  ᱱᱤᱡᱮᱨᱟᱜ  

ᱪᱤᱱᱛᱟ  ᱫᱷᱟᱨᱟ  ᱩᱭᱦᱟᱹᱨ  ᱵᱷᱟᱵᱱᱟ  ᱠᱷᱚᱱᱼᱮ  ᱥᱟᱦᱟ  ᱫᱟᱲᱮᱭᱟᱜᱼᱟ  ᱩᱱᱚᱠᱛᱚ  ᱜᱮ 

ᱟᱡᱟᱜ  ᱥᱤᱨᱡᱚᱱ  ᱥᱟᱶᱦᱮᱫ  ᱡᱤᱭᱚᱱ  ᱨᱮ  ᱟᱨ  ᱡᱮᱜᱮᱛ  ᱨᱮᱭᱟᱜ  ᱥᱟᱱᱟᱢ  ᱨᱩᱯ  ᱡᱷᱟᱞᱠᱟᱣ  

ᱨᱟᱠᱟᱵᱼᱟ ᱾  

ᱚᱱᱟᱛᱮ  ᱨᱚᱵᱤᱱᱫᱨᱚᱱᱟᱛᱷ  ᱴᱷᱟᱠᱩᱨ  ᱞᱟᱹᱭ  ᱠᱟᱫᱟᱭ  “অন্তনেে  ক্তেব সনক  িাবিনেে,  

ভানিে  ক্তেব সনক  ভাষাে,  ব নেে  ক্তেব সনক  বিশ্বমা নিে  ও  িণকানেে  ক্তেব সনক  

বচেকানেে  কবেয়া  যযাো  সাবিযিে  কাে ᱾“10 ᱢᱮᱱᱮᱛ  ᱦᱩᱭᱩᱜ  ᱠᱟᱱᱟ  ᱥᱟᱶᱦᱮᱫ  ᱨᱮᱭᱟᱜ  

ᱠᱟᱹᱢᱤ  ᱫᱚ  ᱦᱩᱭᱩᱜ  ᱠᱟᱱᱟ  ᱢᱟᱹᱱᱢᱤᱭᱟᱜ  ᱚᱱᱛᱚᱨ  ᱨᱮᱭᱟᱜ  ᱟᱱᱟᱹᱭᱠᱟᱹᱣ  ᱟᱨ  ᱱᱤᱡᱮ  

ᱵᱷᱟᱵᱽᱱᱟ  ᱠᱚ  ᱯᱟᱹᱨᱥᱤ  ᱛᱟᱞᱟᱛᱮ  ᱚᱱᱠᱟ  ᱞᱮᱠᱟ  ᱯᱟᱥᱱᱟᱣ,  ᱡᱟᱦᱟᱸᱛᱮ  ᱚᱱᱟᱫᱚ  

ᱱᱤᱡᱮᱨᱟᱜ  ᱥᱤᱢᱟᱹ  ᱪᱷᱟᱲᱟᱣ  ᱥᱮ  ᱯᱟᱨᱚᱢ  ᱠᱟᱛᱮ  ᱡᱚᱛᱚ  ᱢᱟᱹᱱᱢᱤᱭᱟᱜ  ᱟᱹᱱᱟᱹᱭᱠᱟᱹᱣ  

ᱥᱟᱞᱟᱜ  ᱛᱮ  ᱥᱮᱞᱮᱫᱚᱜ  ᱟᱨ  ᱢᱤᱫ  ᱜᱷᱟᱹᱲᱤᱡ  ᱟᱜ  ᱩᱭᱦᱟᱹᱨ  ᱵᱷᱟᱵᱱᱟ  ᱚᱵᱷᱤᱜᱚᱛᱟ  

ᱫᱚ  ᱡᱟᱭᱡᱩᱜᱽ  ᱞᱟᱹᱜᱤᱫ  ᱛᱚᱨᱟᱣ  ᱨᱟᱠᱟᱵ ᱾   

ᱚᱱᱟ  ᱚᱱᱚᱞ  ᱨᱮᱜᱮ  ᱟᱨᱦᱚᱸ  ᱢᱮᱱ  ᱟᱠᱟᱫᱟᱭ  “আমানিে  প্রাচী   ভােযিনষ জে  যকা   কবিে  

েীি চবেয   াই । আবম যসে ি  বচেনকৌযুিেী ᱾”11 ᱢᱮᱱᱮᱫ  ᱟᱵᱚᱣᱟᱜ ᱥᱮᱫᱟᱭ  ᱥᱤᱧᱚᱛ  

ᱫᱤᱥᱚᱢ  ᱨᱮᱱ  ᱚᱱᱚᱞᱤᱭᱟᱹ  ᱠᱚᱣᱟᱜ  ᱚᱠᱚᱭᱟᱜ  ᱦᱚᱸ  ᱡᱤᱭᱚᱱ  ᱪᱩᱨᱤᱛ  ᱵᱟᱹᱱᱩᱜ  ᱟᱠᱟᱫᱟ᱾ 

ᱚᱱᱟᱛᱮ  ᱤᱧ ᱟᱹᱰᱤ  ᱜᱮ  ᱵᱟᱰᱟᱭ  ᱨᱮᱭᱟᱜ  ᱟᱸᱥ  ᱛᱤᱧ ᱾  ᱠᱟᱛᱷᱟᱡ  ᱚᱱᱚᱞᱤᱭᱟᱹ  ᱟᱨ  ᱟᱡᱟᱜ  

ᱚᱞᱠᱚ ᱵᱩᱡᱷᱟᱹᱣ  ᱞᱟᱹᱜᱤᱫ  ᱛᱮ  ᱟᱡᱟᱜ  ᱱᱤᱡᱮᱨ  ᱡᱤᱭᱚᱱ  ᱵᱟᱰᱟᱭ  ᱦᱚᱸ  ᱟᱹᱰᱤ  ᱞᱟᱹᱠᱛᱤ  

ᱜᱚᱫᱚᱜᱼᱟ  ᱾ ᱱᱚᱣᱟ  ᱠᱟᱛᱷᱟ  ᱫᱚ  ᱨᱚᱵᱚᱱᱫᱨᱚᱱᱟᱛᱷ  ᱴᱷᱟᱹᱠᱩᱨ  ᱦᱚᱸᱭ  ᱵᱟᱛᱟᱣ  

ᱟᱠᱟᱫᱟ ᱾   

ᱚᱱᱠᱟᱜᱮ  ᱟᱨᱦᱚᱸ  ᱟᱫᱤᱛᱛᱚ  ᱠᱩᱢᱟᱨ  ᱢᱟᱹᱱᱰᱤ  ᱟᱡᱟᱜ  ‘ᱠᱷᱮᱨᱣᱟᱞ  ᱥᱟᱶᱛᱟ  ᱨᱮᱱ  

ᱚᱱᱚᱞᱤᱭᱟᱹ  ᱠᱚᱣᱟᱜ  ᱡᱤᱭᱚᱱ  ᱮᱱᱮᱢ’  ᱯᱩᱛᱷᱤ  ᱨᱮ  ᱚᱞ ᱟᱠᱟᱫᱟ  “ᱢᱟᱹᱱ  ᱜᱳᱢᱚᱥᱛᱟ  



Indian Journal of Multidisciplinary Research and Studies 

ISSN: 3108-1681 | Volume- 2, Issue- 3 | July - September 2026 
 

 

IJMRS www.ijmrs.com 368 

 

ᱯᱨᱚᱥᱟᱫᱽ  ᱥᱚᱨᱮᱱ ᱫᱚ  ᱡᱤᱣᱤ  ᱵᱷᱤᱛᱨᱤ  ᱠᱷᱚᱱ  ᱥᱟᱶᱦᱮᱫ  ᱫᱚ  ᱠᱩᱥᱤᱭᱟᱜᱼᱟ ᱾  

ᱢᱟᱹᱱᱢᱤᱭᱤᱭ  ᱫᱩᱞᱟᱹᱲ  ᱞᱮᱫ  ᱠᱚ  ᱛᱮᱜᱮ  ᱱᱩᱱᱟᱹᱜ  ᱫᱚᱭ  ᱚᱞᱼᱵᱮᱹᱞ  ᱟᱠᱟᱫᱟ  ᱾  ᱢᱟᱹᱱᱢᱤ  

ᱫᱩᱞᱟᱹᱲ  ᱵᱟᱝ  ᱛᱟᱦᱮᱸ  ᱠᱷᱟᱱ ᱦᱚᱛᱮᱡ  ᱚᱞ  ᱫᱚ  ᱢᱩᱥᱠᱤᱞ  ᱜᱮᱭᱟ ᱾  ᱟᱫᱚ  ᱡᱟᱦᱟᱸᱭ  

ᱡᱟᱦᱟᱸ  ᱛᱤᱱᱟᱹᱜ  ᱡᱤᱵᱽᱼᱡᱤᱭᱟᱹᱞᱤ  ᱡᱤᱣᱤ  ᱟᱱ  ᱠᱚᱭ  ᱫᱩᱞᱟᱹᱲ ᱫᱟᱲᱮᱭᱟᱠᱚᱣᱟ  ᱩᱱᱤᱫᱚ  

ᱩᱱᱟᱹᱜ  ᱜᱮ  ᱱᱟᱯᱟᱭ  ᱱᱟᱯᱟᱭ  ᱩᱭᱦᱟᱹᱨ  ᱟᱛᱮ  ᱟᱡᱟᱜ  ᱚᱞᱼᱵᱮᱹᱞ ᱛᱮ  ᱫᱤᱥᱚᱢ  ᱦᱚᱲᱮ  

ᱠᱩᱥᱤ  ᱦᱚᱪᱚ  ᱫᱟᱲᱮᱭᱟ  ᱠᱚᱣᱟ ᱾”12     

ᱪᱮᱛᱟᱱ  ᱨᱮᱭᱟᱜ  ᱠᱟᱛᱷᱟ  ᱠᱚ  ᱛᱚᱡᱽᱵᱤᱡᱽ  ᱞᱮᱠᱷᱟᱱ  ᱱᱚᱣᱟ  ᱵᱟᱰᱟᱭ  ᱧᱟᱢᱚᱜ  ᱠᱟᱱᱟ  

ᱡᱮ  ᱡᱤᱭᱚᱱ  ᱪᱩᱨᱤᱛ  ᱫᱚ  ᱮᱠᱷᱮᱱ  ᱢᱤᱫᱴᱟᱝ  ᱚᱱᱚᱞᱤᱭᱟᱹᱦᱟᱜ  ᱵᱟᱦᱮᱨᱮ  ᱡᱤᱭᱚᱱ  ᱨᱮᱭᱟᱜ  

ᱜᱷᱚᱴᱚᱱ  ᱠᱚ  ᱥᱩᱢᱩᱝ  ᱛᱮ  ᱵᱟᱝ  ᱦᱩᱭ  ᱠᱚᱜᱼᱟ, ᱚᱱᱟᱫᱚ  ᱟᱡᱟᱜ  ᱢᱚᱱᱮ  ᱚᱱᱛᱚᱨ  ᱡᱤᱣᱤ  

ᱠᱷᱚᱱ ᱩᱰᱩᱠᱚᱜ  ᱠᱟᱱ ᱟᱹᱱᱟᱹᱭᱠᱟᱹᱣ  ᱩᱭᱦᱟᱹᱨ  ᱵᱷᱟᱵᱽᱱᱟ  ᱫᱩᱠᱼᱠᱟᱹᱦᱤᱥ,  ᱥᱩᱨᱼᱥᱩᱯᱩᱨ  

ᱨᱮᱱ  ᱢᱟᱹᱱᱢᱤ  ᱠᱚᱣᱟᱜ  ᱟᱱᱟᱴᱼᱮᱴᱠᱮᱴᱚᱬᱮ,  ᱠᱟᱹᱢᱤᱼᱠᱟᱹᱥᱱᱤ  ᱩᱱᱠᱩᱣᱟᱜ  ᱫᱤᱱᱟᱹᱢ  

ᱡᱤᱭᱚᱱ  ᱨᱮᱭᱟᱜ  ᱠᱟᱛᱷᱟᱠᱚ  ᱚᱱᱚᱞᱤᱭᱟᱹ  ᱟᱡᱟᱜ  ᱥᱤᱨᱡᱟᱹᱣ  ᱠᱟᱹᱨᱤᱜᱚᱞ  ᱱᱚᱱᱚᱞ  ᱫᱟᱲᱮ  

ᱛᱮ ᱥᱟᱵ  ᱨᱟᱠᱟᱵ  ᱠᱟᱛᱮ  ᱥᱚᱫᱚᱨ  ᱜᱮ ᱚᱱᱚᱞᱤᱭᱟᱹᱜ  ᱡᱤᱭᱚᱱ  ᱪᱤᱛᱟᱹᱨ  ᱫᱚ ᱾    

ᱡᱟᱱᱟᱢ  

ᱱᱚᱣᱟ  ᱫᱷᱩᱲᱤ  ᱫᱷᱟᱹᱨᱛᱤ  ᱯᱩᱨᱤ  ᱫᱚ  ᱜᱩᱞᱟᱹᱴ  ᱪᱚᱨᱚᱠ  ᱪᱮᱦᱮᱨᱟ  ᱜᱮᱭᱟ,  ᱥᱤᱨᱡᱚᱱᱤᱭᱟᱹ  

ᱡᱤᱵᱽ  ᱡᱤᱭᱟᱹᱞᱤ  ᱠᱚ  ᱥᱤᱨᱡᱚᱱ  ᱥᱟᱶ  ᱥᱟᱶᱛᱮ  ᱟᱵᱚ  ᱢᱟᱱᱚᱣᱟ  ᱦᱚᱯᱚᱱ  ᱠᱚ  ᱥᱤᱨᱡᱟᱹᱣ  

ᱠᱟᱛᱮ  ᱱᱚᱣᱟ  ᱫᱷᱟᱹᱨᱛᱤᱯᱩᱨᱤ  ᱡᱮᱸᱜᱮᱛ  ᱡᱮᱸᱜᱮᱛᱼᱮ  ᱥᱚᱵᱷᱟ  ᱟᱠᱟᱫᱼᱟ᱾ ᱯᱩᱭᱞᱩ  

ᱡᱮᱠᱷᱚᱱ  ᱱᱚᱣᱟ  ᱫᱷᱟᱹᱨᱛᱤᱯᱩᱨᱤ  ᱨᱮ  ᱢᱟᱱᱣᱟᱠᱚ  ᱡᱟᱱᱟᱢ  ᱮᱱᱟ  ᱩᱱᱫᱚ ᱚᱱᱟ  ᱨᱮᱭᱟᱜ  

ᱴᱷᱤᱠᱟᱹ  ᱵᱩᱴᱟᱹ  ᱢᱟᱹᱦᱤᱛ  ᱫᱚ  ᱵᱟᱝ  ᱵᱟᱰᱟᱭ  ᱧᱟᱢ  ᱟᱠᱟᱱᱟ,  ᱡᱮᱠᱷᱚᱱᱜᱮ  ᱢᱟᱹᱱᱢᱤ  

ᱠᱚ  ᱵᱩᱫᱽᱼᱟᱹᱠᱤᱞ,  ᱫᱤᱥᱟᱹᱼᱦᱩᱫᱤᱥ  ᱛᱮᱠᱚ  ᱠᱤᱥᱟᱹᱬ  ᱮᱱᱟ  ᱚᱞᱚᱜ  ᱯᱟᱲᱦᱟᱣ  ᱨᱮᱭᱟᱜ  

ᱡᱩᱜᱽ  ᱥᱮᱴᱮᱨ  ᱮᱱᱟ  ᱩᱱᱠᱷᱟᱱ  ᱟᱭᱚᱼᱵᱟᱵᱟ  ᱠᱚ  ᱟᱠᱚᱨᱮᱱ  ᱦᱚᱱᱼᱦᱚᱯᱚᱱ  ᱠᱚᱣᱟᱜ  

ᱡᱟᱱᱟᱢ  ᱢᱟᱦᱟ  ᱠᱚ  ᱫᱤᱥᱟᱹ  ᱫᱚᱦᱚ  ᱠᱮᱫᱟ ᱟᱨ  ᱥᱚᱨᱠᱟᱨᱟᱜ  ᱡᱟᱦᱟᱸ  ᱥᱤᱫᱽ ᱥᱟᱠᱟᱢ  

ᱠᱚ  ᱢᱮᱱᱟᱜᱼᱟ  ᱚᱱᱟ  ᱠᱚᱨᱮᱠᱚ  ᱴᱩᱰᱟᱹᱜ  ᱫᱚᱦᱚ  ᱠᱟᱫᱟ ᱾  ᱚᱱᱠᱟ  ᱞᱮᱠᱟᱜᱮ  ᱜᱚᱢᱚᱥᱛᱟ  

ᱯᱨᱚᱥᱟᱫᱽ  ᱥᱚᱨᱮᱱᱟᱜ  ᱡᱟᱱᱟᱢ  ᱢᱟᱦᱟ  ᱵᱟᱵᱚᱛ ᱛᱮᱦᱚᱸ  ᱥᱤᱫᱽ  ᱥᱟᱠᱟᱢ  ᱠᱚᱨᱮ  ᱟᱨ  

ᱯᱩᱛᱷᱤ  ᱠᱚᱨᱮ  ᱠᱷᱚᱱ  ᱵᱟᱰᱟᱭ  ᱧᱟᱢ  ᱟᱠᱟᱱᱟ, ᱡᱮ  ᱜᱚᱢᱚᱥᱛᱟ  ᱯᱨᱚᱥᱟᱫᱽ ᱥᱚᱨᱮᱱᱟᱜ  

ᱡᱟᱱᱟᱢ  ᱵᱟᱵᱚᱛ  ᱛᱮ  ᱟᱫᱤᱛᱛᱚ    ᱠᱩᱢᱟᱨ  ᱢᱟᱹᱱᱰᱤ  ᱟᱡᱟᱜ  ‘ᱠᱷᱮᱨᱣᱟᱞ  ᱥᱟᱶᱛᱟ ᱨᱮᱱ  

ᱚᱱᱚᱞᱤᱭᱟᱹ  ᱠᱚᱣᱟᱜ  ᱡᱤᱭᱚᱱ ᱼᱮᱱᱮᱢ’ ᱯᱩᱛᱷᱤ  ᱨᱮ ᱚᱞ    ᱟᱠᱟᱫᱟᱭ   “ᱢᱟᱹᱱ  ᱜᱚᱢᱚᱥᱛᱟ  

ᱯᱨᱚᱥᱟᱫᱽ  ᱥᱚᱨᱮᱱ  ᱫᱚ  ᱒ ᱡᱩᱱ  ᱑᱙᱔᱓  ᱥᱟᱹᱦᱤᱛ  ᱦᱤᱞᱚᱜᱼᱮ ᱡᱟᱱᱟᱢ  ᱞᱮᱱᱟ ᱾  ᱟᱯᱟᱛ  

ᱧᱩᱛᱩᱢ  ᱫᱚ  ᱵᱚᱸᱜᱟ  ᱛᱟᱞᱟ  ᱟᱠᱟᱱ  ᱜᱳᱵᱤᱱᱫᱚ  ᱥᱚᱨᱮᱱ  ᱟᱨ  ᱮᱸᱜᱟᱛ  ᱧᱩᱛᱩᱢ  ᱫᱚ  

ᱵᱚᱸᱜᱟ  ᱟᱠᱟᱱ  ᱢᱩᱱᱩ  ᱥᱚᱨᱮᱱ  ᱯᱚᱥᱪᱷᱤᱢ  ᱵᱟᱝᱞᱟ  ᱯᱚᱱᱚᱛ  ᱨᱮᱭᱟᱜ  ᱯᱩᱨᱩᱞᱤᱭᱟᱹ  

ᱡᱤᱞᱟᱹ  ᱨᱮ  ᱢᱮᱱᱟᱜ  ᱵᱟᱱᱫᱳᱣᱟᱱ  ᱰᱟᱠ  ᱚᱲᱟᱜ  ᱛᱟᱹᱨᱤ  ᱨᱮ  ᱩᱫᱚᱞᱵᱚᱱᱤ  ᱟᱛᱳ  ᱨᱮ ᱾”13   

ᱵᱚᱝᱥᱚ  ᱵᱤᱨᱟᱹᱫᱟᱹᱞᱤ 

 

ᱡᱟᱱᱟᱢ  ᱵᱷᱤᱴᱟᱹ ᱩᱯᱩᱨᱩᱢ  

ᱥᱟᱱᱛᱟᱲᱤ  ᱥᱟᱶᱦᱮᱫ  ᱪᱟᱨᱪᱟᱣ  ᱨᱮᱭᱟᱜ  ᱠᱟᱛᱷᱟ  ᱢᱮᱱᱮᱫ  ᱠᱷᱟᱱ  ᱵᱚᱱ,  ᱮᱱᱰᱮᱠᱷᱟᱱ  

ᱯᱚᱥᱪᱷᱤᱢ  ᱵᱟᱝᱞᱟ  ᱯᱚᱱᱚᱛ  ᱨᱮᱭᱟᱜ  ᱯᱩᱨᱩᱞᱤᱭᱟᱹ  ᱡᱮᱞᱟᱹ  ᱨᱮᱱ  ᱚᱱᱚᱞᱤᱭᱟᱹ  ᱠᱚᱣᱟᱜ  

ᱧᱩᱛᱩᱢ  ᱫᱚ  ᱢᱟᱲᱟᱝ  ᱛᱮ  ᱫᱤᱥᱟᱹ  ᱜᱚᱫᱚᱜᱼᱟ ᱾ ᱯᱟᱛᱷᱟᱢ  ᱥᱟᱯᱲᱟᱣᱤᱡ  ᱠᱚᱣᱟᱜ  ᱠᱟᱛᱷᱟ  

ᱢᱮᱱ  ᱞᱮᱠᱷᱟᱱ  ᱦᱚᱸ  ᱢᱟᱲᱟᱝ ᱛᱮᱜᱮ  ᱢᱮᱱ  ᱜᱟᱱᱚᱜᱼᱟ ᱾ ᱥᱟᱶᱦᱮᱫ  ᱪᱟᱨᱪᱟᱣ  ᱞᱮᱠᱟᱛᱮ  

ᱢᱤᱫ  ᱧᱩᱢᱟᱱ  ᱡᱮᱞᱟᱹ  ᱠᱟᱱ  ᱜᱮᱭᱟ ᱾  ᱠᱚᱵᱤ  ᱥᱟᱨᱚᱫᱟ  ᱯᱨᱚᱥᱟᱫᱽ  ᱠᱤᱥᱠᱩ  ᱢᱮᱱ  ᱞᱮᱠᱟᱛᱮ  

“ᱡᱟᱸᱦᱟᱸ  ᱨᱮ  ᱟᱡᱚᱫᱤᱭᱟᱹ  ᱵᱩᱨᱩ  ᱦᱮᱱᱟᱜ,  ᱡᱟᱸᱦᱟᱸ  ᱨᱮ  ᱯᱟᱧᱪᱮᱛ  ᱵᱩᱨᱩ  ᱦᱮᱱᱟᱜ,  

ᱡᱟᱸᱦᱟ  ᱨᱮ  ᱵᱤᱱᱴᱷᱤ  ᱵᱩᱨᱩ,  ᱡᱟᱞᱫᱟ  ᱵᱩᱨᱩ  ᱦᱮᱱᱟᱜ  ᱨᱮᱭᱟᱜ  ᱦᱟᱥᱟ  ᱪᱚᱜ  ᱠᱟᱛᱮ  

ᱜᱤᱨᱩ  ᱱᱟᱹᱭ  ᱥᱮ  ᱫᱟᱢᱳᱫᱚᱨ  ᱱᱟᱹᱭ,  ᱥᱚᱵᱚᱨ  ᱱᱟᱠᱷᱟ  ᱜᱟᱰᱟ,  ᱠᱟᱸᱥᱟᱹᱭ  ᱜᱟᱰᱟ,  

ᱠᱩᱸᱣᱟᱹᱨᱤ  ᱜᱟᱰᱟ,  ᱴᱚᱴᱠᱚ  ᱜᱟᱰᱟ,  ᱰᱟᱝᱨᱟ  ᱜᱟᱰᱟ  ᱦᱟᱫᱼᱦᱟᱫ,  ᱠᱷᱟᱫᱼᱠᱷᱟᱫ  

ᱞᱟᱸᱫᱟ  ᱠᱟᱛᱮ  ᱞᱟᱛᱟᱨ  ᱥᱮᱫ  ᱟᱬᱲᱜᱚ  ᱥᱮᱱᱚᱜ  ᱠᱟᱱᱟ,  ᱡᱟᱸᱦᱟᱸ  ᱨᱮ  ᱡᱟᱝ  ᱵᱟᱦᱟ  

ᱵᱚᱦᱮᱞ  ᱞᱟᱹᱜᱤᱛ  ᱛᱮᱞᱠᱩᱯᱤ  ᱵᱟᱹᱨᱱᱤ  ᱜᱷᱟᱴ  ᱦᱮᱱᱟᱜ  ᱡᱟᱸᱦᱟᱸ  ᱨᱮ  ᱪᱟᱠᱚᱞ  ᱛᱟᱹᱲᱤ  

ᱦᱩᱭᱩᱜ,  ᱡᱟᱸᱦᱟᱸ  ᱨᱮ  ᱢᱟᱱᱵᱤᱨ  ᱦᱮᱱᱟᱜ,  ᱡᱟᱸᱦᱟᱸ  ᱨᱮ  ᱥᱤᱠᱟᱹᱨ  ᱫᱤᱥᱚᱢ,  ᱵᱟᱨᱦᱟ  

ᱫᱤᱥᱚᱢ,  ᱢᱟᱱ  ᱫᱤᱥᱚᱢ,  ᱯᱟᱛᱠᱚᱢ  ᱫᱤᱥᱚᱢ  ᱦᱮᱱᱟᱜ ᱼ  ᱚᱱᱟᱜᱮ ᱦᱩᱭᱩᱜ  ᱠᱟᱱᱟ  

ᱯᱩᱨᱩᱞᱤᱭᱟᱹ  ᱡᱮᱞᱟᱹ ᱾”15  ᱱᱚᱣᱟ  ᱡᱤᱞᱟᱹ  ᱨᱮᱜᱮ  ᱧᱩᱢ  ᱩᱨᱩᱢ   ᱦᱩᱞᱥᱟᱹᱭ  ᱨᱤᱱᱤᱡ  

ᱚᱱᱚᱲᱦᱤᱭᱟᱹ  ᱥᱟᱨᱚᱫᱟ  ᱯᱨᱚᱥᱟᱫᱽ  ᱠᱤᱥᱠᱩᱣᱟᱜ  ᱡᱟᱱᱟᱢ,  ᱠᱚᱵᱤ  ᱥᱟᱨᱚᱫᱟ  ᱯᱨᱚᱥᱟᱫᱽ  

ᱠᱤᱥᱠᱩ  ᱛᱟᱭᱚᱢ  ᱡᱟᱸᱦᱟᱸᱭᱟᱜ  ᱠᱟᱛᱷᱟ  ᱢᱮᱱ  ᱜᱟᱱᱚᱜᱼᱟ  ᱩᱱᱤ  ᱫᱚᱭ  ᱦᱩᱭᱩᱜ  ᱠᱟᱱᱟ  

ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ ᱾  ᱱᱩᱭ  ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ  ᱦᱚᱸ  ᱱᱚᱣᱟ  

ᱯᱩᱨᱩᱞᱤᱭᱟᱹ  ᱡᱤᱞᱟᱹ  ᱨᱮᱱ  ᱚᱱᱚᱞᱤᱭᱟᱹ  ᱠᱟᱱ  ᱜᱮᱭᱟᱭ ᱾ ᱱᱚᱣᱟ  ᱯᱩᱨᱩᱞᱤᱭᱟᱹ  ᱡᱮᱞᱟ  

ᱨᱮᱭᱟᱜ  ᱩᱛᱟᱹᱨᱼᱯᱩᱪᱷᱤᱢ  ᱠᱚᱸᱲ  ᱨᱮ  ᱵᱤᱦᱟᱨ(ᱱᱤᱛ ᱡᱷᱟᱨᱠᱷᱚᱸᱰ)  ᱥᱩᱵᱟᱹ  ᱨᱮᱭᱟᱜ  

ᱦᱟᱡᱟᱨᱤᱵᱟᱜᱽ ᱟᱨ ᱱᱚᱶᱟ ᱯᱩᱨᱩᱞᱤᱭᱟᱹ ᱡᱮᱞᱟ  ᱫᱚ  ᱥᱤᱠᱟᱹᱨ  ᱫᱤᱥᱚᱢ  ᱨᱮᱜᱮ  ᱢᱮᱱᱟᱜᱼᱟ 

᱾ ᱦᱟᱡᱟᱨᱤᱵᱟᱜᱽ  ᱡᱮᱞᱟ  ᱨᱮᱭᱟᱜ  ᱯᱚᱨᱚᱥᱱᱟᱛᱷ  ᱯᱟᱦᱟᱲ  ᱢᱮᱱᱮᱠ  ᱢᱟᱨᱟᱝ  ᱵᱩᱨᱩ  

ᱢᱮᱱᱟᱜᱼᱟ ᱾ ᱯᱩᱨᱩᱞᱤᱭᱟᱹ  ᱡᱮᱞᱟ  ᱦᱚᱸ  ᱵᱤᱦᱟᱨ  ᱥᱩᱵᱟᱹ  ᱨᱮᱜᱮ  ᱛᱟᱦᱮᱸ  ᱠᱟᱱᱟ ᱾ ᱑᱙᱕᱖  

ᱥᱟᱹᱦᱤᱛ  ᱨᱮᱭᱟᱜ  ᱑ ᱱᱚᱵᱷᱮᱢᱵᱚᱨ  ᱵᱟᱝᱞᱟ  ᱯᱟᱹᱨᱥᱤ  ᱮᱞᱟᱠᱟ  ᱞᱮᱠᱟᱛᱮ  ᱯᱚᱥᱪᱷᱤᱢ  

ᱵᱟᱝᱞᱟ  ᱨᱮᱠᱚ  ᱢᱮᱥᱟ  ᱟᱠᱟᱫᱟ ᱾ ᱱᱚᱰᱮ  ᱫᱚ  ᱟᱹᱰᱤ  ᱞᱮᱠᱟᱱ  ᱡᱟᱹᱛᱤ  ᱵᱟᱹᱥᱤᱱᱫᱟ  ᱠᱚ  

ᱢᱩᱫᱽᱨᱮ  ᱟᱹᱫᱤᱵᱟᱹᱥᱤ  ᱜᱮᱠᱚ  ᱡᱟᱹᱥᱛᱤᱭᱟᱹ ᱾ ᱟᱨᱦᱚᱸ  ᱟᱹᱫᱤᱵᱟᱹᱥᱤ  ᱢᱩᱫᱽᱨᱮ  ᱦᱚᱲ  

ᱦᱚᱯᱚᱱ  ᱜᱮᱠᱚ  ᱥᱟᱝᱜᱮᱭᱟ ᱾ ᱯᱩᱨᱩᱞᱤᱭᱟᱹ  ᱨᱮᱭᱟᱜ  ᱚᱛ  ᱦᱟᱥᱟ  ᱫᱚ  ᱰᱷᱮᱨ  ᱩᱥᱩᱞ  

ᱪᱷᱮᱯᱚ  ᱜᱮᱭᱟ ᱾ ᱢᱮᱱ  ᱠᱮᱭᱟᱢ  ᱱᱟᱹᱭ  ᱫᱟᱜ  ᱠᱚᱜᱮᱪᱚᱝ  ᱠᱟᱢᱥᱟᱣ  ᱥᱮᱱᱚᱜ  ᱠᱟᱱ ᱾ 

ᱰᱷᱮᱨᱮᱛ  ᱫᱚ  ᱨᱩᱢᱵᱲᱩ  ᱫᱷᱤᱨᱤ  ᱢᱮᱥᱟ  ᱢᱮᱱᱟᱜᱼᱟ ᱾      

ᱜᱤᱫᱽᱨᱟᱹ  ᱡᱤᱭᱚᱱ   

ᱜᱚᱢᱚᱥᱛᱟ  ᱥᱚᱨᱮᱱᱟᱜ  ᱜᱤᱫᱽᱨᱟᱹ  ᱡᱤᱭᱚᱱ  ᱠᱟᱛᱷᱟ   ᱫᱚ  ᱱᱚᱝᱠᱟ  ᱞᱮᱠᱟ   ᱛᱟᱦᱮᱸ  

ᱠᱟᱱᱟ,  ᱤᱧᱟᱜ  ᱜᱤᱫᱽᱨᱟᱹ  ᱡᱤᱭᱚᱱ  “(ᱜᱚᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ)”  ᱛᱮᱛᱨᱮ,  

ᱜᱚᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ  ᱞᱮᱠᱷᱟ  ᱨᱮ  ᱵᱟᱰᱟᱭ  ᱧᱟᱢᱚᱜ  ᱠᱟᱱᱟ, “ᱵᱟᱝᱼᱢᱟ  

ᱜᱚᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ  ᱫᱚ  ᱟᱹᱰᱤ  ᱨᱮᱝᱜᱮᱡ  ᱚᱲᱟᱜ  ᱨᱮ  ᱡᱟᱱᱟᱢ  ᱞᱮᱱᱟᱭ ᱾  ᱚᱠᱟ  

ᱦᱤᱞᱚᱜ  ᱠᱚᱨᱮ  ᱫᱚ  ᱧᱤᱸᱫᱟᱹ  ᱵᱮᱲᱟ  ᱠᱚ  ᱫᱟᱠᱟ  ᱞᱮᱠᱷᱟᱱ  ᱨᱟᱹᱥᱠᱟᱹ  ᱛᱮ  ᱪᱷᱮᱡᱵᱮᱡ  

ᱠᱟᱛᱮ  ᱟᱡ  ᱫᱟᱫᱟᱭ  ᱞᱟᱹᱭ  ᱟᱭ  ᱠᱟᱱ   ᱛᱟᱦᱮᱸᱜ,  “ᱮᱫᱟ  ᱛᱮᱦᱮᱧ  ᱫᱚᱵᱚᱱ  ᱫᱟᱠᱟ  

ᱟᱠᱟᱫᱟ”ᱼ  ᱞᱟᱪ  ᱵᱟᱝ  ᱵᱤᱜ  ᱨᱮ  ᱟᱡ  ᱜᱚᱜᱚᱭ  ᱢᱮᱱᱮᱜ  ᱛᱟᱦᱮᱸᱜ  “ᱛᱮᱦᱮᱧ  ᱫᱚ  ᱢᱤᱫ  

ᱴᱷᱤᱸᱥᱟᱹ  ᱠᱟᱛᱮᱜ  ᱜᱮ”  ᱢᱮᱱᱛᱮ  ᱡᱩᱴᱤᱡ  ᱫᱚ  ᱵᱟᱝ  ᱧᱟᱢᱚᱜᱼᱟ ᱾  ᱟᱛᱳ  ᱨᱮᱱ  ᱠᱤᱥᱟᱸᱬ  

ᱦᱚᱲ  (ᱴᱤᱱ  ᱚᱲᱟᱜ)  ᱨᱮᱱ  ᱜᱤᱫᱟᱹᱨ  ᱵᱤᱡᱚᱭ  ᱠᱨᱤᱥᱱᱚ  ᱵᱮᱥᱨᱟᱭ  ᱯᱟᱲᱦᱟᱣ  ᱠᱚᱣᱟ,  ᱩᱱᱤ  

ᱫᱚᱭ  ᱠᱚᱭᱚᱜ  ᱠᱟᱠᱚᱣᱟ ᱾ ᱢᱤᱫ  ᱫᱤᱱ  ᱵᱤᱡᱚᱭ  ᱠᱨᱤᱥᱱᱚ  ᱵᱮᱥᱨᱟᱭ  ᱢᱮᱛᱟᱭ  ᱠᱟᱱᱟ  

“ᱠᱤᱨᱮ   ᱛᱩᱭᱳ  ᱞᱤᱠᱵᱤ  ᱱᱟᱠᱤ”  ᱢᱮᱱᱮᱛ ‘ᱪᱮᱞᱮ  ᱟᱢ ᱦᱚᱸᱢ  ᱚᱞᱼᱟ ᱥᱮ ᱪᱮᱫ’  ᱟᱫᱚᱭ  ᱦᱮᱸ  

ᱠᱮᱫᱟ,  ᱮᱱᱦᱤᱞᱚᱜ  ᱜᱮ  ᱥᱚᱨᱚ  ᱵᱚᱨᱱᱚ  ᱡᱷᱚᱛᱚᱭ  ᱪᱮᱫ  ᱞᱮᱫᱟ ᱾ ᱠᱮᱥᱨᱟ  ᱠᱷᱚᱱ  

ᱥᱤᱨᱤᱥᱜᱚᱲᱟ  ᱛᱟᱭᱚᱢ  ᱛᱮᱫᱚ  ᱵᱟᱸᱜᱩᱲᱚᱫᱟ  ᱨᱮ  ᱟᱹᱰᱤ  ᱠᱚᱥᱴᱚ  ᱛᱮ  ᱯᱟᱲᱦᱟᱣᱼᱮ  ᱪᱮᱫ  

ᱟᱠᱟᱫᱟ ᱾ ᱟᱨᱦᱚᱸ  ᱦᱮᱨᱤᱠᱤᱱ  ᱞᱟᱹᱭᱤᱴ  ᱚᱵᱷᱟᱵᱽ  ᱛᱮ  ᱜᱤᱛᱤᱡ  ᱛᱷᱤᱨ  ᱠᱟᱛᱮ  ᱮᱴᱟᱜ  

ᱠᱚᱣᱟᱜ  ᱯᱟᱲᱦᱟᱣᱼᱮ  ᱟᱡᱚᱢᱼᱟ  ᱟᱨ ᱮᱴᱟᱜ  ᱜᱤᱫᱽᱨᱟᱹ  ᱫᱚᱠᱚ  ᱢᱮᱱᱼᱟ  “ᱯᱷᱮᱞ  ᱢᱟᱨᱵᱮᱠ” 

ᱱᱚᱜᱼᱚᱭ  ᱱᱚᱝᱠᱟ  ᱛᱟᱦᱮᱸ  ᱠᱟᱱᱟ  ᱜᱤᱫᱽᱨᱟᱹ  ᱡᱤᱭᱚᱱ  ᱛᱟᱭᱫᱚ ᱾”16         

ᱚᱞᱚᱜ  ᱡᱤᱭᱚᱱ  

“ᱚᱞᱚᱜ  ᱯᱟᱲᱦᱟᱜ  ᱥᱟᱹᱨᱤ  

ᱫᱮᱵᱚᱱ  ᱡᱟᱹᱨᱤ  

ᱚᱞᱛᱮ  ᱦᱟᱨᱟᱜ  ᱛᱟᱵᱚᱱ  

ᱟᱹᱠᱤᱞ  ᱜᱮᱭᱟᱱ”17 

ᱚᱞᱚᱜ  ᱡᱤᱭᱚᱱ  ᱥᱟᱹᱨᱤ  ᱡᱤᱭᱚᱱ  ᱚᱞᱛᱮ  ᱦᱟᱨᱟᱜᱼᱟ  ᱵᱩᱨᱫᱷᱤ  ᱫᱟᱲᱮ  ᱟᱹᱠᱤᱞ  ᱜᱮᱭᱟ  

ᱫᱤᱥᱼᱦᱩᱫᱤᱥ  ᱵᱚᱦᱚᱜ  ᱦᱟᱛᱟᱝ  ᱞᱟᱥᱮᱨ  ᱚᱜᱼᱟ ᱾  ᱵᱟᱹᱲᱤᱡ  ᱰᱟᱦᱟᱨ  ᱛᱮ  ᱵᱟᱢ  

ᱰᱟᱦᱨᱟᱜᱼᱟ  ᱱᱟᱯᱟᱭ  ᱰᱟᱦᱟᱨ  ᱮᱢ  ᱯᱟᱸᱡᱟᱭᱼᱟ  ᱚᱞ  ᱯᱟᱲᱦᱟᱣ  ᱫᱚ  ᱚᱱᱠᱟᱱ  ᱢᱤᱫᱴᱟᱝ  

ᱫᱟᱲᱮ  ᱠᱟᱱᱟ  ᱡᱟᱸᱦᱟᱸ  ᱫᱟᱲᱮ  ᱫᱤᱥᱚᱢ  ᱫᱩᱱᱭᱟᱹ  ᱯᱚᱨᱛᱟᱲ  ᱪᱟᱞᱟᱜ  ᱠᱟᱱᱟ ᱾  ᱚᱱᱟᱛᱮ  

ᱚᱱᱚᱞᱤᱭᱟᱹ  ᱚᱱᱚᱬᱦᱤᱭᱟᱹ  ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ  ᱫᱚ  ᱚᱞᱚᱜ  ᱨᱮᱭᱟᱜ  ᱥᱟᱱᱟ  

ᱫᱚ  ᱜᱤᱫᱽᱨᱟᱹ  ᱵᱮᱲᱟ  ᱠᱷᱚᱱᱜᱮ  ᱛᱟᱦᱮᱸᱠᱟᱱ  ᱛᱟᱭᱟ  ᱩᱱᱤ  ᱵᱩᱡᱽ  ᱛᱤᱭᱩᱜ  ᱞᱮᱫᱟᱭ  ᱚᱞ  

ᱯᱟᱲᱦᱟᱣ  ᱜᱮ  ᱢᱟᱨᱟᱝ  ᱦᱟᱹᱛᱭᱟᱹᱨ  ᱫᱟᱲᱮ ᱾  ᱢᱟᱹᱱ  ᱜᱚᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱᱟᱜ  

ᱚᱞᱚᱜ  ᱡᱤᱭᱚᱱ  ᱠᱟᱛᱷᱟ  ᱢᱮᱱ  ᱞᱮᱠᱷᱟᱱᱜᱮ  ᱟᱵᱚᱵᱚᱱ  ᱵᱟᱰᱟᱭ  ᱫᱟᱲᱮᱭᱟᱜᱼᱟ  ᱡᱮ  

ᱥᱟᱱᱛᱟᱲ  ᱦᱚᱯᱚᱱ  ᱠᱚᱫᱚ  ᱨᱮᱸᱜᱮᱡᱼᱱᱟᱪᱟᱨ  ᱦᱚᱲ  ᱠᱟᱱᱟ  ᱵᱚᱱ,  ᱜᱳᱢᱚᱥᱛᱟ  ᱯᱨᱚᱥᱟᱫᱽ  

ᱥᱚᱨᱮᱱ  ᱡᱟᱦᱟᱸ  ᱚᱠᱛᱚᱭ  ᱡᱟᱱᱟᱢ  ᱞᱮᱱᱟ  ᱩᱱᱼᱚᱠᱛᱚ  ᱱᱚᱣᱟ  ᱵᱷᱟᱨᱚᱛ  ᱫᱤᱥᱚᱢ  ᱫᱚ  

ᱤᱝᱨᱮᱡᱽ  ᱠᱚᱣᱟᱜ  ᱜᱚᱵᱚᱞ  ᱨᱮ  ᱛᱟᱦᱮᱸ  ᱠᱟᱱᱟ ᱾ ᱤᱝᱨᱮᱡᱽ  ᱠᱚᱣᱟᱜ  ᱥᱟᱥᱚᱱ  ᱠᱷᱚᱱ  

ᱵᱟᱸᱧᱪᱟᱣ  ᱨᱮᱭᱟᱜ  ᱞᱟᱹᱲᱦᱟᱹᱭ  ᱢᱤᱫ  ᱞᱮᱛᱟᱲ  ᱜᱮ  ᱥᱮᱱᱚᱜ  ᱠᱟᱱᱟ  ᱚᱱᱠᱟᱱ  ᱚᱠᱛᱚ  ᱨᱮ  

ᱥᱟᱱᱛᱟᱲ ᱦᱚᱯᱚᱱ  ᱠᱚ  ᱚᱞᱚᱜ  ᱠᱚ  ᱥᱮᱬᱟᱭᱟ  ᱚᱱᱟ  ᱫᱚ  ᱠᱩᱠᱢᱩ  ᱞᱮᱠᱟᱱ  ᱠᱟᱛᱷᱟ  ᱠᱟᱱ  

ᱜᱮᱭᱟ  ᱚᱱᱟᱠᱚ  ᱟᱱᱟᱴ  ᱮᱴᱠᱮᱴᱚᱬᱮᱠᱚ  ᱥᱟᱦᱟ  ᱠᱟᱛᱮ  ᱥᱤᱠᱱᱟᱹᱛ  ᱰᱟᱦᱟᱨ  ᱯᱟᱸᱡᱟ  

ᱧᱟᱢᱫᱚ  ᱟᱹᱰᱤᱜᱮ  ᱟᱸᱡᱷᱟᱴ  ᱛᱟᱦᱮᱸ  ᱮᱱᱦᱚᱸ  ᱚᱱᱟ  ᱟᱸᱡᱷᱟᱴᱠᱚ  ᱥᱟᱦᱟ  ᱠᱟᱛᱮᱜᱼᱮ  

ᱢᱟᱲᱟᱝ  ᱦᱮᱡ  ᱞᱮᱱᱟ  ᱾ 

ᱜᱳᱢᱚᱥᱛᱟ  ᱯᱨᱚᱥᱟᱫᱟᱜ  ᱚᱞᱚᱜ  ᱡᱤᱭᱚᱱ  ᱵᱟᱵᱚᱛᱼᱛᱮ  ᱟᱫᱤᱛᱛᱚ  ᱠᱩᱢᱟᱨ  ᱢᱟᱹᱱᱰᱤ  

ᱟᱡᱟᱜ  ‘ᱠᱷᱮᱨᱣᱟᱞ  ᱥᱟᱶᱛᱟ ᱨᱮᱱ  ᱚᱱᱚᱞᱤᱭᱟᱹ  ᱠᱚᱣᱟᱜ  ᱡᱤᱭᱚᱱᱼᱮᱱᱮᱢ’  ᱯᱩᱛᱷᱤ  ᱨᱮ  

ᱱᱚᱝᱠᱟ  ᱞᱮᱠᱟ  ᱢᱮᱱ  ᱟᱠᱟᱫᱼᱟᱭ ᱼ “ᱚᱞᱚᱜ  ᱫᱚᱭ  ᱥᱮᱬᱟ  ᱞᱮᱫᱟ  ᱟᱠᱷᱳᱨ  ᱳᱨᱳᱢ  ᱫᱚ  

ᱛᱟᱭ  ᱚᱛᱨᱮᱜᱮ  ᱠᱤᱸᱥᱟᱹᱬ  ᱠᱚᱨᱮᱱ  ᱚᱲᱟᱜ  ᱢᱟᱪᱮᱫ  ᱴᱷᱮᱱ ᱾  ᱛᱟᱭᱚᱢ  ᱛᱮᱫᱚ  ᱠᱮᱥᱨᱟ  

ᱯᱨᱳᱯᱳᱡᱽ  ᱯᱨᱟᱭᱢᱟᱨᱤ  ᱤᱥᱠᱩᱞ  ᱨᱮ  ᱯᱮ ᱪᱟᱱᱟᱪ  ᱦᱟᱹᱵᱤᱡ  ᱵᱟᱝᱞᱟ  ᱢᱤᱰᱤᱭᱟᱢ  ᱛᱮ ᱾  

ᱤᱱᱟᱹ  ᱛᱟᱭᱚᱢ  ᱫᱚ  ᱥᱤᱨᱤᱥᱜᱚᱲᱟ  ᱥᱤᱱᱤᱭᱟᱨ  ᱵᱮᱥᱤᱠ  ᱤᱥᱠᱩᱞ  ᱨᱮ  ᱯᱮ  ᱪᱟᱱᱟᱪ  ᱦᱟᱹᱵᱤᱡ  

ᱵᱟᱝᱞᱟ  ᱢᱤᱰᱤᱭᱟᱢ  ᱛᱮ ᱾  ᱤᱨᱟᱹᱞ  ᱟᱨᱮ  ᱪᱟᱱᱟᱪ  ᱦᱟᱹᱵᱤᱡ  ᱫᱚ  ᱦᱤᱱᱫᱤ  ᱢᱤᱰᱤᱭᱟᱢᱛᱮ  

ᱰᱨᱹ  ᱚᱢᱚᱨ  ᱱᱟᱛᱷ ᱡᱷᱟ  ᱦᱟᱭ  ᱤᱥᱠᱩᱞ ᱾ ᱚᱱᱟ  ᱛᱟᱭᱱᱚᱢ  ᱫᱚ  ᱟᱹᱫᱤᱵᱟᱹᱥᱤ  ᱦᱟᱭ  ᱤᱥᱠᱩᱞ  

ᱵᱟᱛᱚᱲᱫᱟ  ᱠᱟᱴᱤᱝ  ᱨᱮ ᱾ ᱜᱮᱞ  ᱟᱨ  ᱜᱮᱞᱢᱤᱫ  ᱪᱟᱱᱟᱪ  ᱨᱮᱭᱟᱜ  ᱯᱷᱟᱭᱱᱟᱞ  ᱵᱤᱱᱤᱰ  

ᱫᱚ  ᱑᱙᱕᱖  ᱥᱟᱹᱦᱤᱛ  ᱨᱮ  ᱦᱤᱱᱫᱤ  ᱢᱤᱰᱤᱭᱟᱢᱛᱮ  ᱯᱷᱟᱭᱱᱮᱞ  ᱵᱤᱰᱟᱹᱣ,  ᱥᱮᱱᱴᱟᱨ  R.D.  

TATA  High  School  ᱜᱳᱞᱢᱩᱨᱤ  ᱡᱟᱢᱥᱮᱫᱽᱯᱩᱨ  ᱨᱮ ᱾  ᱱᱚᱣᱟᱫᱚ  ᱵᱤᱦᱟᱨ,  ᱥᱤᱝᱵᱷᱩᱢ  

ᱡᱤᱞᱟᱹᱨᱮ  ᱛᱟᱦᱮᱸ  ᱠᱟᱱᱟ (ᱩᱱᱚᱠᱛᱚ) ᱾ ᱱᱤᱛᱚᱜ  ᱫᱚ  ᱯᱩᱨᱵᱚ  ᱥᱤᱝᱵᱷᱩᱢ  ᱡᱷᱟᱨᱠᱷᱚᱸᱱᱰ 

ᱨᱮ  ᱢᱮᱱᱟᱜᱼᱟ ᱾  ᱯᱷᱟᱭᱱᱟᱞ  ᱦᱟᱹᱵᱤᱡ  ᱦᱤᱱᱫᱤ  ᱢᱤᱰᱭᱟᱢ  ᱛᱮᱜᱮ  ᱯᱟᱲᱦᱟᱣ  ᱞᱮᱱᱟᱭ  

᱑᱙᱖᱑ᱼ᱑᱙᱖᱗  ᱨᱮ  J.B.T  ᱫᱚ  ᱵᱚᱨᱫᱷᱚᱢᱟᱱ  ᱠᱟᱣᱫᱚᱦᱚ  ᱠᱷᱚᱱ  ᱯᱟᱲᱦᱟᱣ  ᱟᱠᱟᱱᱟᱭ ᱾”18   

ᱜᱷᱟᱨᱚᱸᱡᱽ  ᱡᱤᱭᱚᱱ 

ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱᱟᱜ  ᱜᱷᱟᱨᱚᱸᱡᱽ  ᱡᱤᱭᱚᱱ ᱠᱟᱛᱷᱟ  ᱫᱚ  ᱱᱚᱝᱠᱟ  ᱞᱮᱠᱟ  

ᱵᱟᱰᱟᱭ  ᱟᱠᱟᱱᱟ,  ᱠᱟᱛᱷᱟᱡᱽ  ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱫᱚ  ᱩᱫᱚᱞᱵᱚᱱᱤ  ᱟᱹᱛᱩ  ᱨᱮᱜᱮ  



Indian Journal of Multidisciplinary Research and Studies 

ISSN: 3108-1681 | Volume- 2, Issue- 3 | July - September 2026 
 

 

IJMRS www.ijmrs.com 372 

 

ᱵᱟᱯᱞᱟ  ᱫᱚ  ᱦᱩᱭᱞᱮᱱ  ᱛᱟᱭᱟ ᱾  ᱟᱹᱰᱤ  ᱠᱟᱹᱴᱤᱡ  ᱨᱮ  ᱡᱳᱨ  ᱠᱟᱛᱮ  ᱠᱚ  ᱵᱟᱯᱞᱟ  ᱠᱟᱫᱮ  

ᱛᱟᱦᱮᱸ  ᱠᱟᱱᱟ ᱾  ᱵᱟᱯᱞᱟ  ᱵᱚᱛᱚᱨ  ᱛᱮ  ᱤᱥᱠᱩᱞ  ᱦᱚᱥᱴᱮᱞ  ᱛᱮᱭ  ᱫᱟᱹᱲ  ᱠᱟᱱ  ᱛᱟᱦᱮᱸᱜ 

ᱠᱟᱱᱟ ᱾ ᱦᱚᱨ  ᱨᱮ  ᱟᱡ ᱵᱟᱵᱟ  ᱜᱮᱭ  ᱠᱩᱫᱟᱹᱣ  ᱥᱟᱵ  ᱠᱮᱫᱮᱭᱟ  ᱟᱨ  ᱥᱤᱸᱫᱩᱣᱟᱹᱨᱤ  ᱥᱟᱹᱴᱤ  

ᱛᱮ  ᱪᱟᱨᱱᱟᱣ  ᱪᱟᱨᱱᱟᱣ  ᱛᱮ  ᱚᱲᱟᱜᱼᱮ  ᱨᱩᱣᱟᱹᱲ  ᱠᱮᱫᱮᱭᱟ, ᱟᱨ  ᱦᱚᱨᱚᱜ  ᱡᱚᱢ  ᱧᱩ  ᱨᱮᱠᱚ  

ᱡᱚᱦᱟᱨ ᱦᱚᱪᱚ  ᱠᱮᱫᱮᱭᱟ ᱾ ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ  ᱨᱮᱱ  ᱫᱚ  ᱯᱮᱭᱟ  ᱜᱤᱫᱽᱨᱟᱹᱼ 

ᱫᱷᱩᱱᱤᱨᱟᱢ  ᱥᱚᱨᱮᱱ,  ᱠᱟᱹᱱᱩᱨᱟᱢ  ᱥᱚᱨᱮᱱ  ᱟᱨ  ᱥᱟᱹᱫᱷᱩᱨᱟᱢ  ᱥᱚᱨᱮᱱ ᱾  

ᱪᱟᱹᱠᱨᱤ ᱡᱤᱭᱚᱱ 

ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱᱟᱜ  ᱪᱟᱹᱠᱨᱤ  ᱡᱤᱭᱚᱱ  ᱠᱟᱛᱷᱟ  ᱵᱟᱝ  ᱢᱮᱱ  ᱞᱮᱠᱷᱟᱱ  

ᱢᱚᱱᱮ  ᱦᱩᱭᱩᱜᱼᱟ  ᱟᱡᱟᱜ  ᱡᱤᱭᱚᱱ  ᱠᱟᱛᱷᱟ  ᱪᱟᱨᱪᱟᱣ  ᱨᱮᱭᱟᱜ  ᱢᱮᱱᱮᱛ  ᱦᱚᱸ  ᱟᱫᱷᱟ  

ᱜᱮ  ᱡᱟᱹᱱᱤᱡ  ᱛᱟᱦᱮᱸ  ᱜᱚᱫᱚᱜ  ᱞᱮᱠᱟ  ᱵᱩᱡᱷᱟᱹᱜ  ᱠᱟᱱᱟ ᱾ ᱚᱱᱟᱛᱮ  ᱟᱡᱟᱜ  ᱪᱟᱹᱠᱨᱤ  

ᱡᱤᱭᱚᱱ  ᱠᱟᱛᱷᱟ  ᱫᱚ  ᱱᱚᱝᱠᱟ  ᱞᱮᱠᱟ  ᱛᱟᱦᱮᱸ  ᱠᱟᱱ  ᱛᱟᱭᱟ ᱾ “ᱢᱮᱴᱨᱤᱠ  ᱯᱟᱥ  ᱛᱟᱭᱚᱢ  

ᱢᱚᱫᱷᱩᱯᱩᱨ  ᱡᱩᱱᱤᱭᱟᱹᱨ  ᱵᱮᱥᱤᱠ  ᱤᱥᱠᱩᱞ  ᱑᱙᱖᱑  ᱥᱟᱹᱦᱤᱛ  ᱨᱮᱭᱟᱜ  ᱑  ᱡᱩᱱ  ᱢᱟᱪᱮᱛ  

ᱞᱮᱠᱟᱛᱮ  ᱠᱟᱹᱢᱤ  ᱮᱦᱚᱵ  ᱠᱮᱫᱟ ᱾  

ᱢᱟᱹᱱ ᱥᱤᱨᱯᱟᱹᱠᱚ  

ᱢᱟᱹᱱ  ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱫᱚ  ᱥᱟᱱᱛᱟᱲᱤ  ᱯᱟᱹᱨᱥᱤ  ᱥᱟᱶᱦᱮᱫ  ᱦᱮᱸᱥᱟᱜ  ᱫᱟᱨᱮ  

ᱦᱟᱨᱟ  ᱨᱟᱠᱟᱵ  ᱟᱠᱟᱫᱼᱟᱭ  ᱚᱱᱟᱛᱮ  ᱫᱷᱟᱹᱨᱛᱤᱯᱩᱨᱤ  ᱢᱟᱱᱣᱟ  ᱦᱚᱯᱚᱱᱠᱚ  ᱟᱨ  ᱟᱭᱢᱟ  

ᱜᱟᱶᱛᱟᱠᱚ  ᱫᱟᱨᱟᱭ  ᱢᱟᱹᱱ  ᱠᱟᱛᱮ  ᱥᱟᱨᱦᱟᱣ  ᱟᱠᱟᱫᱼᱮᱭᱟ  ᱚᱱᱟ  ᱢᱟᱹᱱ  ᱥᱟᱨᱦᱟᱣ  

ᱟᱠᱟᱫ  ᱜᱟᱶᱛᱟ ᱠᱚ  ᱨᱮᱭᱟᱜ  ᱧᱩᱛᱩᱢ  ᱫᱚ  ᱞᱟᱛᱟᱨ  ᱨᱮ  ᱴᱩᱰᱟᱹᱜ  ᱦᱩᱭ  ᱮᱱᱟᱺᱼ 

᱑ᱹ ᱵᱷᱟᱨᱚᱛ  ᱡᱟᱠᱟᱛ  ᱥᱟᱱᱛᱟᱲ  ᱚᱱᱚᱞᱤᱭᱟᱹ  ᱜᱟᱶᱛᱟ  ᱫᱟᱨᱟᱭ  ᱛᱮ  ᱑᱙᱙᱐  ᱥᱟᱹᱦᱤᱛ  

ᱨᱮ, ᱵᱤᱥᱩᱭ  ᱩᱰᱤᱥᱥᱟ  ᱠᱷᱚᱱᱟᱜ ᱾ 

᱒ᱹ ᱢᱟᱱᱵᱷᱩᱢ  ᱫᱚᱞᱤᱛ  ᱥᱟᱦᱤᱛᱭᱚ  ᱳ  ᱥᱚᱝᱥᱠᱨᱤᱛᱤ ᱥᱚᱝᱥᱛᱟ,  ᱯᱩᱨᱩᱞᱤᱭᱟᱹ  ᱦᱚᱛᱮᱛᱮ     

᱑᱙᱙᱕  ᱥᱟᱹᱦᱤᱛ  ᱨᱮ,  ᱦᱚᱨᱤᱯᱚᱫᱚ  ᱥᱟᱦᱤᱛᱭᱚ  ᱢᱚᱱᱫᱤᱨ,  ᱯᱩᱨᱩᱞᱤᱭᱟᱹ  ᱠᱷᱚᱱᱟᱜ ᱾ 

᱓ᱹ ᱵᱷᱟᱨᱚᱛᱤᱭᱚ  ᱥᱟᱦᱤᱛᱭᱚ  ᱥᱚᱱᱢᱮᱞᱚᱱ  ᱦᱚᱛᱮᱛᱮ  ᱑᱙᱙᱕  ᱥᱟᱹᱦᱤᱛ  ᱨᱮ,  ᱑᱔/᱕  

ᱰᱟᱭᱢᱚᱸᱰ  ᱦᱟᱨᱵᱟᱨ  ᱨᱳᱰ,  ᱴᱷᱟᱹᱠᱩᱨ  ᱯᱩᱠᱷᱩᱨ,  ᱠᱳᱞᱠᱟᱛᱟ  ᱕᱑  ᱠᱷᱚᱱᱟᱜ ᱾   

᱔ᱹ ᱠᱳᱞᱠᱟᱛᱟ  ᱟᱹᱫᱤᱵᱟᱹᱥᱤ  ᱠᱟᱞᱪᱟᱨᱟᱞ  ᱮᱱᱰ  ᱰᱮᱵᱞᱚᱯᱢᱮᱱᱴ  ᱥᱮᱱᱴᱟᱨ  ᱦᱤᱭᱩᱢᱮᱱ  

ᱨᱤᱥᱟᱨᱪ  ᱵᱩᱨᱳ,  ᱠᱷᱟᱛᱲᱟ  ᱵᱟᱸᱠᱩᱲᱟ  ᱦᱚᱛᱮᱛᱮ  ᱓  ᱡᱩᱱ  ᱑᱙᱙᱖  ᱥᱟᱹᱦᱤᱛ  ᱨᱮ  

ᱠᱷᱟᱛᱲᱟ  ᱠᱚᱞᱮᱡᱽ  ᱠᱷᱚᱱᱟᱜ ᱾ 

᱕ᱹ ᱳᱞ  ᱤᱱᱰᱤᱭᱟ  ᱥᱟᱱᱛᱟᱞᱤ  ᱵᱷᱟᱥᱟ  ᱢᱳᱨᱪᱟ  ᱦᱚᱛᱮᱛᱮ  ᱒᱐᱐᱐  ᱥᱟᱹᱦᱤᱛ  ᱨᱮ  

ᱡᱟᱢᱥᱮᱫᱽᱯᱩᱨ  ᱡᱷᱟᱨᱠᱷᱚᱸᱰ  ᱠᱷᱟᱱᱜ ᱾ 

᱖ᱹ ᱯᱩᱨᱩᱞᱤᱭᱟᱹ  ᱟᱹᱫᱤᱵᱟᱹᱥᱤ  ᱮᱢᱯᱭᱳᱭᱤᱡ  ᱨᱤᱭᱮᱠᱥᱚᱱ  ᱠᱞᱟᱵᱽ  ᱯᱩᱨᱩᱞᱤᱭᱟᱹ  ᱓᱐  ᱡᱩᱱ  

᱒᱐᱐᱐  ᱥᱟᱹᱦᱤᱛ  ᱨᱮ  ᱦᱚᱨᱤᱯᱚᱫᱚ  ᱥᱟᱦᱤᱛᱭᱚ  ᱢᱚᱱᱫᱤᱨ  ᱯᱩᱨᱩᱞᱤᱭᱟᱹ  ᱠᱷᱚᱱᱟᱜ ᱾ 

᱗ᱹ  ᱯᱚᱥᱪᱤᱢ  ᱵᱚᱝᱜᱚ  ᱥᱚᱨᱠᱟᱨ  ᱚᱱᱚᱜᱨᱚᱥᱚᱨ  ᱠᱚᱞᱟᱭᱟᱱ  ᱵᱤᱵᱷᱟᱜᱽ  ᱟᱨ  ᱟᱹᱫᱤᱵᱟᱹᱥᱤ  

ᱥᱟᱝᱥᱠᱨᱤᱛᱤ  ᱠᱮᱱᱫᱨᱚ  ᱛᱚᱛᱛᱷᱚ  ᱳ  ᱥᱟᱝᱥᱠᱨᱤᱛᱤ  ᱵᱤᱵᱷᱟᱜ  ᱟᱜ  ᱠᱩᱨᱩᱢᱩᱴᱩ  ᱛᱮ  

ᱫᱤᱥᱚᱢᱵᱚᱨ  ᱒᱐᱐᱐  ᱥᱟᱹᱦᱤᱛ  ᱨᱮ  ᱰᱷᱟᱠᱩᱨᱤᱭᱟᱹ  ᱢᱩᱫᱷᱩᱥᱩᱫᱚᱱ  ᱢᱚᱧᱪᱚ,  ᱠᱳᱞᱠᱟᱛᱟ  

ᱠᱷᱚᱱᱟᱜ ᱾ 

᱘ᱹ ᱟᱹᱫᱤᱵᱟᱹᱥᱤ  ᱥᱚᱢᱟᱡᱽ  ᱥᱤᱠᱷᱚᱱ  ᱳ  ᱥᱟᱝᱥᱠᱨᱤᱛᱤ  ᱥᱚᱝᱥᱛᱟ  ᱦᱚᱛᱮᱛᱮ  ᱙/᱑᱐  ᱡᱩᱱ  

᱒᱐᱐᱐  ᱥᱟᱹᱦᱤᱛ  ᱨᱮ,  ᱯᱚᱧᱪᱚᱠᱳᱴ  ᱨᱟᱡᱽ  ᱦᱟᱭ  ᱤᱥᱠᱩᱞ  ᱠᱟᱥᱤᱯᱩᱨ,  ᱯᱩᱨᱩᱞᱤᱭᱟᱹ  

ᱠᱷᱚᱱᱟᱜ ᱾ 

ᱢᱩᱪᱟᱹᱫ  ᱡᱤᱭᱚᱱ  

ᱡᱟᱱᱟᱢ  ᱞᱮᱱᱠᱷᱟᱱ  ᱜᱩᱡᱩᱜ  ᱫᱚ  ᱦᱩᱭᱩᱜ  ᱜᱮᱭᱟ  ᱚᱠᱚᱭ ᱦᱚᱸ  ᱡᱟᱭᱼᱡᱩᱜ  ᱫᱚ  ᱵᱟᱸᱧᱪᱟᱣ  

ᱫᱚ  ᱵᱟᱵᱚᱱ  ᱛᱟᱦᱮᱸᱱᱟ ᱾  ᱱᱚᱣᱟ  ᱟᱹᱨᱤ  ᱫᱚ  ᱪᱟᱸᱫᱚ  ᱵᱚᱸᱜᱟ  ᱟᱜ  ᱥᱤᱨᱡᱚᱱ  ᱟᱹᱨᱤ  ᱠᱟᱱᱟ,  

ᱱᱚᱣᱟ  ᱟᱹᱨᱤ  ᱫᱚ  ᱚᱠᱚᱭ  ᱦᱚᱸ  ᱛᱤᱥ  ᱦᱚᱸ  ᱵᱟᱵᱚᱱ  ᱟᱹᱨᱩ  ᱫᱟᱲᱮᱭᱟᱜᱼᱟ,  ᱥᱤᱨᱡᱚᱱ  

ᱨᱮᱭᱟᱜ  ᱟᱹᱨᱤ  ᱞᱮᱠᱟᱛᱮ  ᱢᱤᱫ  ᱫᱤᱱ  ᱦᱤᱞᱚᱜ  ᱱᱚᱣᱟ  ᱫᱷᱩᱲᱤᱼᱫᱷᱟᱹᱨᱛᱤ  ᱠᱷᱚᱱ  ᱱᱚᱣᱟ  

ᱦᱚᱭ  ᱡᱤᱣᱤ  ᱦᱟᱥᱟ  ᱦᱚᱲᱢᱚ  ᱫᱚ  ᱢᱚᱦᱚᱨ  ᱢᱮᱴᱟᱜ  ᱜᱮᱭᱟ ᱾ ᱱᱚᱣᱟ  ᱟᱹᱨᱤ  ᱨᱮᱫᱚ  ᱥᱟᱱᱟᱢ  

ᱦᱚᱲᱜᱮ ᱵᱟᱨᱟᱵᱟᱹᱨᱤ  ᱜᱮᱭᱟ  ᱵᱚᱱ ᱾ ᱚᱱᱠᱟ  ᱞᱮᱠᱟ  ᱥᱟᱱᱛᱟᱲᱤ  ᱥᱟᱶᱦᱮᱫ  ᱨᱤᱱᱤᱡ  ᱢᱤᱫ  

ᱧᱩᱛᱩᱢᱟᱱ  ᱚᱱᱚᱞᱤᱭᱟᱹ ,  ᱚᱱᱚᱲᱦᱤᱭᱟᱹ , ᱥᱟᱶᱛᱟ  ᱥᱩᱥᱟᱹᱨᱤᱭᱟᱹ,  ᱟᱹᱠᱤᱞᱟᱱ  

ᱜᱟᱹᱠᱩᱲᱤᱭᱟᱹ  ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ  ᱦᱚᱸ  ᱱᱚᱣᱟ  ᱞᱮᱞᱮᱜᱮᱡᱽ  ᱦᱟᱹᱨᱭᱟᱹᱲ  

ᱫᱷᱟᱹᱨᱛᱤᱯᱩᱨᱤ  ᱠᱷᱚᱱᱟᱜ  ᱥᱚᱨᱚᱜᱽᱯᱩᱨᱤ  ᱛᱮ  ᱵᱚᱸᱜᱟ  ᱠᱚ  ᱥᱟᱞᱟᱜᱼᱮ  ᱢᱮᱥᱟ  ᱟᱠᱟᱱᱟ᱾   

ᱟᱡᱤᱡ  ᱢᱟᱨᱟᱝ  ᱦᱚᱯᱚᱱ  ᱥᱟᱹᱫᱷᱩᱨᱟᱢ  ᱥᱚᱨᱮᱱᱟᱜ  ᱠᱷᱟᱛᱟ  ᱞᱮᱠᱟᱛᱮ  “ᱤᱧ  ᱵᱟᱵᱟ  ᱫᱚ  

᱒᱐᱒᱓  ᱥᱟᱹᱦᱤᱛ  ᱨᱮᱭᱟᱜ  ᱗ ᱤᱯᱨᱤᱞ  ᱦᱤᱞᱚᱜ  ᱥᱮᱛᱟᱜ  ᱵᱮᱲᱟ  ᱱᱟᱥᱛᱟ  ᱡᱚᱢ  ᱚᱠᱛᱮ  

ᱵᱷᱤᱸᱫᱟᱹᱲ  ᱞᱮᱱᱠᱷᱟᱹᱛᱤᱨ  ᱩᱱᱤᱫᱚ  ᱫᱩᱨᱜᱟᱹᱯᱩᱨ  ᱦᱚᱥᱯᱤᱴᱟᱞ  ᱤᱫᱤ  ᱡᱚᱦᱚᱜ  

ᱫᱩᱨᱜᱟᱹᱯᱩᱨ  ᱦᱚᱥᱯᱤᱴᱟᱞ  ᱥᱮᱴᱮᱨ  ᱫᱮᱞᱟ  ᱫᱤᱞᱤ  ᱜᱟᱹᱰᱤ  ᱨᱮᱜᱮ  ᱵᱤᱫᱩ  ᱵᱤᱴᱤ  ᱟᱜ  

ᱠᱚᱼᱠᱮᱨᱮ  ᱡᱟᱹᱯᱤᱫ  ᱨᱮᱜᱮ  ᱵᱚᱸᱜᱟ  ᱛᱟᱞᱟ  ᱟᱠᱟᱱᱟᱭ ᱾”19   

ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱᱟᱜ  ᱫᱚ  ᱰᱟᱹᱭᱨᱤ  ᱚᱞ  ᱨᱮᱭᱟᱜ  ᱫᱚ  ᱟᱹᱰᱤ  ᱜᱮ  ᱦᱮᱣᱟ  

ᱛᱟᱦᱮᱸ  ᱠᱟᱱ  ᱛᱟᱭᱟ  ᱪᱮᱫᱟᱜ  ᱥᱮ  ᱵᱟᱝᱢᱟ  ᱜᱩᱡᱩᱜ  ᱢᱟᱲᱟᱝ  ᱨᱮ  ᱟᱡᱟᱜ  ᱰᱟᱹᱭᱨᱤ  ᱜᱮᱭ  

ᱯᱟᱸᱡᱟ  ᱞᱮᱫ  ᱛᱟᱭᱟ ᱾  ᱚᱱᱟ  ᱠᱟᱛᱷᱟ  ᱫᱚ  ᱟᱹᱡᱤᱡ  ᱦᱩᱰᱤᱧ  ᱦᱚᱯᱚᱱ  ᱥᱟᱹᱫᱷᱩ  

ᱨᱟᱢᱪᱟᱸᱫᱽ  ᱥᱚᱨᱮᱱᱟᱜ  ᱠᱟᱛᱷᱟ  ᱠᱷᱚᱱ  ᱵᱟᱰᱟᱭ  ᱧᱟᱢᱚᱜ  ᱠᱟᱱᱟ  ᱚᱱᱟ  ᱠᱟᱛᱷᱟ  ᱫᱚ 

ᱱᱚᱣᱟ  ᱠᱟᱱᱟ “ᱥᱚᱢᱵᱷᱩ  ᱫᱚ  ᱤᱧ  ᱵᱟᱵᱟ  ᱴᱷᱮᱱᱮ  ᱥᱮᱴᱮᱨ  ᱮᱱᱟᱭ ᱾ ᱥᱚᱢᱵᱷᱩᱭ  ᱢᱮᱛᱟᱭ  

ᱠᱟᱱᱟᱼ ᱛᱮᱦᱮᱧ  ᱫᱚ  ᱤᱧᱟᱜ  ᱜᱩᱡᱩᱜ  ᱫᱤᱱ  ᱠᱟᱱᱟ ᱾ ᱰᱟᱹᱭᱨᱤ  ᱠᱟᱛᱷᱟ  ᱱᱚᱛᱮ  ᱟᱹᱜᱩᱭ  ᱢᱮ  

ᱟᱨ  ᱫᱟᱹᱲᱭᱟᱹᱠᱚ  ᱦᱚᱭᱚ  ᱯᱷᱟᱨᱪᱟ  ᱠᱟᱹᱧᱢᱮ ᱾ ᱜᱚᱡᱽ  ᱞᱮᱱᱠᱷᱟᱱ  ᱴᱤᱯᱚᱱᱼᱴᱟᱸᱰᱤ  ᱜᱚᱰᱟ  

ᱨᱮ  ᱛᱚᱯᱟ  ᱠᱟᱹᱧᱯᱮ ᱾ ᱜᱩᱡᱩᱜ  ᱢᱟᱲᱟᱝ  ᱫᱤᱱ  ᱦᱟᱹᱵᱤᱡ  ᱚᱠᱛᱚ  ᱱᱟᱹᱯᱤᱛ  ᱠᱷᱮᱨᱣᱟᱞᱰᱤᱭ  

ᱥᱮᱱ  ᱦᱮᱡ  ᱟᱠᱟᱱᱟ᱾ ᱥᱚᱢᱵᱷᱩ  ᱫᱚ  ᱵᱟᱵᱟ  ᱰᱟᱹᱭᱨᱤ  ᱥᱟᱵ  ᱟᱫᱮᱭᱟ  ᱜᱩᱡᱩᱜ  ᱤᱫᱤ  

ᱠᱟᱛᱮ  ᱜᱮ  ᱢᱤᱫ  ᱵᱟᱨ  ᱠᱟᱛᱷᱟ  ᱰᱟᱹᱭᱨᱤ  ᱨᱮᱭ  ᱚᱞ  ᱦᱚᱴᱚ  ᱠᱟᱫᱟ ᱾”  ᱥᱟᱹᱨᱤᱜᱮ  ᱱᱚᱣᱟ  

ᱠᱟᱛᱷᱟ  ᱠᱷᱚᱱ  ᱵᱟᱰᱟᱭ  ᱧᱟᱢᱚᱜ  ᱠᱟᱱᱟ  ᱡᱮ  ᱚᱞᱵᱤᱞ  ᱪᱮᱛᱟᱱ  ᱜᱟᱹᱦᱤᱨ  ᱫᱩᱞᱟᱹᱲ  

ᱛᱟᱦᱮᱸ  ᱞᱮᱱ  ᱮᱱᱟᱝ  ᱜᱮ  ᱱᱚᱣᱟ  ᱠᱟᱛᱷᱟ  ᱫᱚᱭ  ᱢᱮᱱ  ᱫᱟᱲᱮᱭᱟᱜᱼᱟ᱾  ᱪᱮᱫᱟᱜᱥᱮ  

ᱵᱟᱝᱢᱟ  ᱟᱡᱟᱜ  ᱢᱚᱱᱮᱨᱮ  ᱡᱟᱸᱦᱟᱸ  ᱫᱟᱢᱟᱱ  ᱠᱟᱛᱷᱟ  ᱠᱚ  ᱜᱩᱨᱞᱟᱹᱣ  ᱟᱹᱪᱩᱨᱚᱜ  ᱠᱟᱱᱟ  

ᱚᱱᱟ  ᱰᱩᱴᱟᱹᱜ  ᱫᱚᱦᱚ  ᱠᱟᱜ  ᱠᱷᱟᱱ  ᱦᱟᱯᱮᱱ  ᱫᱟᱨᱟᱢ  ᱨᱮᱱ  ᱯᱚᱼᱯᱚᱝᱲᱟ  ᱠᱚ  ᱵᱟᱰᱟᱭ  

ᱧᱟᱢ  ᱫᱟᱲᱮᱭᱟᱜᱼᱟ ᱾  ᱢᱩᱪᱟᱹᱫᱽ  ᱵᱮᱲᱟ  ᱨᱮ  ᱥᱮᱴᱮᱨ  ᱠᱟᱛᱮᱜ  ᱨᱮᱦᱚᱸ  ᱚᱱᱚᱞᱤᱭᱟᱹ  ᱫᱚ  

ᱢᱩᱪᱟᱹᱫ  ᱢᱮᱱᱛᱮ  ᱫᱚ  ᱵᱟᱭ  ᱢᱚᱱᱮ  ᱟᱠᱟᱫᱟ  ᱩᱱᱤᱫᱚ  ᱟᱹᱰᱤ  ᱨᱟᱹᱥᱠᱟᱹ  ᱥᱟᱞᱟᱜ  ᱛᱮ  

ᱟᱡᱟᱜ  ᱚᱞ  ᱢᱚᱱᱮ  ᱨᱮᱭᱟᱜ  ᱠᱟᱛᱷᱟ  ᱚᱞ  ᱫᱚᱦᱚ  ᱨᱮᱭᱟᱜ  ᱠᱩᱨᱩᱢᱩᱴᱩ  ᱞᱮᱫᱟᱭ  ᱾ 

ᱜᱟᱹᱠᱷᱩᱲᱣᱟᱱ  ᱥᱟᱶᱦᱮᱫᱤᱭᱟᱹ  ᱚᱱᱚᱞᱤᱭᱟᱹ  ᱠᱚᱫᱚ  ᱜᱩᱡᱩᱜᱽ  ᱫᱚ  ᱵᱟᱠᱚ  ᱵᱚᱛᱚᱨ_ᱟᱜ  

ᱛᱟᱦᱮᱸᱫ  ᱟᱨ  ᱢᱩᱪᱟᱹᱫ  ᱢᱮᱱᱛᱮᱦᱚᱸ  ᱵᱟᱠᱚ  ᱢᱚᱱᱮ  ᱛᱟᱦᱮᱸᱫ ᱾ ᱚᱱᱟᱛᱮ  ᱨᱚᱵᱤᱱᱫᱚᱱᱟᱛᱷ  

ᱴᱷᱟᱹᱠᱩᱨ  ᱦᱚᱸ  ᱚᱱᱠᱟᱜᱮ  ᱜᱩᱡᱩᱜ  ᱫᱚ  ᱫᱩᱠ  ᱥᱮ  ᱦᱟᱹᱥᱩ  ᱟᱱᱟᱜ  ᱫᱚ  ᱵᱟᱝ  ᱠᱟᱱᱟ ᱾ 

ᱛᱷᱤᱨ,  ᱱᱤᱨᱚᱲ, ᱥᱟᱱᱛᱚ  ᱱᱟᱯᱟᱭ  ᱵᱷᱟᱹᱜᱤ  ᱢᱩᱪᱟᱹᱫ  ᱞᱮᱠᱟᱛᱮ  ᱧᱮᱞ  ᱟᱠᱟᱫᱟᱭ  ᱚᱱᱟᱛᱮ  

ᱢᱮᱱ  ᱟᱠᱟᱫᱟᱭ  - 

“যি মিাসুন্দে যশষ, যি বিিায় অব নমষ 

যি যসৌমি বিষাি। 

িনণক িা াঁড়াও বিে, মুোনয়  য়  ীে, 

কনো আশীি জাি।“20 

ᱚᱱᱠᱟᱜᱮ  ᱟᱨᱦᱚᱸ  ᱥᱚᱛᱚᱱ  ᱠᱩᱢᱟᱨ  ᱥᱚᱨᱮᱱ  ‘ᱜᱳᱢᱚᱥᱛᱟ  ᱯᱨᱚᱥᱟᱫᱽ  ᱥᱚᱨᱮᱱ  ᱩᱭᱦᱟᱹᱨᱛᱮ  

ᱢᱤᱫ  ᱚᱱᱚᱬᱦᱮᱸ  ᱨᱮ  ᱢᱮᱱ  ᱠᱟᱫᱟᱭ  ᱱᱚᱝᱠᱟ  ᱞᱨᱠᱟᱼ  

“ᱮᱦᱳ  ᱟᱹᱜᱩᱣᱟᱹᱱ   

ᱟᱢᱮᱢ  ᱫᱟᱜ  ᱫᱩᱸᱲᱩᱡ  ᱮᱱᱛᱮ   

ᱥᱟᱶᱦᱮᱫ  ᱜᱷᱟᱨᱚᱸᱱᱡᱽ  ᱴᱩᱣᱟᱹᱨ  ᱮᱱ ᱾ 

ᱰᱟᱦᱟᱨᱟᱣ  ᱮᱱᱟᱢ  ᱟᱢᱫᱚ  ᱡᱮᱞᱮᱧ  ᱰᱟᱦᱟᱨ, 

ᱵᱟᱹᱜᱤ  ᱠᱟᱛᱮ  ᱟᱞᱮ  

ᱵᱟᱹᱜᱤ  ᱠᱟᱛᱮ  ᱱᱚᱣᱟ  ᱥᱟᱶᱦᱮᱫ  ᱥᱚᱝᱥᱟᱨ, 

ᱚᱠᱚᱭ  ᱪᱤᱭᱟᱹ  ᱟᱞᱮ  ᱱᱟᱯᱟᱭ  ᱰᱟᱦᱟᱨ ? 

ᱮᱦᱳ  ᱞᱟᱹᱣᱲᱤᱭᱟᱹ ᱾”21  

ᱠᱟᱛᱷᱟᱡ  ᱢᱟᱲᱟᱝ  ᱨᱮᱜᱮ  ᱢᱮᱱ  ᱟᱠᱟᱱᱟ  ᱡᱮ  ᱚᱠᱚᱭ  ᱦᱚᱸ  ᱡᱟᱭᱡᱩᱜᱽ  ᱵᱟᱸᱧᱪᱟᱹᱣ  ᱫᱚ  

ᱵᱟᱝᱵᱚᱱ  ᱛᱟᱦᱮᱸᱱᱟ ᱾ ᱮᱱᱦᱚᱸ  ᱥᱟᱶᱦᱮᱫ  ᱥᱤᱨᱡᱟᱹᱣ  ᱜᱟᱹᱠᱷᱩᱲᱟᱱ  ᱠᱚᱫᱚᱠᱚ  ᱫᱟᱜ  

ᱫᱚᱲᱚᱢ  ᱞᱮᱱᱠᱷᱟᱱ  ᱢᱟᱹᱱᱢᱤ  ᱢᱚᱱᱮ  ᱯᱟᱹᱨᱥᱤ  ᱥᱟᱶᱦᱮᱫ  ᱠᱩᱥᱤᱭᱟᱜ,  ᱫᱩᱞᱟᱹᱲᱟᱜ  ᱢᱚᱱᱮ  

ᱨᱮᱫᱚ  ᱱᱟᱥᱮ  ᱫᱩᱠ  ᱫᱚ  ᱟᱹᱠᱟᱹᱭᱚᱜ  ᱜᱮᱭᱟ ᱾ ᱮᱱᱦᱚᱸ  ᱟᱡᱟᱜ  ᱡᱟᱦᱟᱸ  ᱠᱟᱹᱢᱤ  ᱛᱮᱭᱟᱜ  

ᱚᱱᱟ  ᱢᱟᱭ  ᱠᱟᱹᱢᱤ  ᱦᱚᱴᱚ  ᱟᱠᱟᱫᱟ ᱾ ᱱᱤᱛᱫᱚ  ᱚᱱᱟ  ᱟᱝᱜᱤᱵᱷᱟᱨ  ᱫᱚ  ᱟᱵᱚ  ᱪᱮᱛᱟᱱ  

ᱨᱮ  ᱞᱟᱫᱮ  ᱦᱚᱴᱚ  ᱠᱟᱫᱟᱭ  ᱚᱱᱟᱛᱮ  ᱱᱤᱛᱫᱚ  ᱟᱵᱚ  ᱢᱚᱱᱮ ᱢᱩᱨᱩᱠ  ᱠᱟᱛᱮ  ᱠᱟᱹᱢᱤ  ᱨᱮ 

ᱟᱬᱜᱚᱱ  ᱞᱟᱜᱟᱣ  ᱟᱵᱚᱱᱟ ᱾  

ᱥᱟᱨ ᱠᱟᱛᱷᱟ (Conclusions)  

ᱢᱤᱫᱴᱟᱝ  ᱦᱚᱲᱟᱜ  ᱡᱤᱭᱚᱱ  ᱠᱟᱛᱷᱟ  ᱠᱷᱚᱸᱫᱽᱨᱚᱱ  ᱠᱟᱛᱮ  ᱵᱟᱰᱟᱭ  ᱧᱟᱢᱚᱜᱼᱟ  ᱟᱡᱟᱜ  

ᱩᱭᱦᱟᱹᱨ  ᱵᱷᱟᱵᱽᱱᱟ, ᱟᱡᱟᱜ  ᱫᱤᱞ  ᱫᱟᱲᱮ  ᱠᱩᱥᱤᱼᱨᱟᱹᱥᱠᱟ ᱠᱟᱸᱦᱤᱥᱼᱟᱹᱲᱤᱥ ᱮᱢᱟᱱᱠᱚ ᱾ 

ᱩᱱᱤᱭᱟᱜ  ᱡᱟᱦᱟᱸ  ᱥᱟᱶᱛᱟ  ᱨᱮ  ᱜᱤᱨᱟᱹᱵᱟᱥ  ᱠᱟᱛᱮᱜ  ᱛᱟᱦᱮᱸ  ᱠᱟᱱᱟᱭ  ᱥᱮ  ᱢᱮᱱᱟᱭ  

ᱟᱠᱟᱫᱮᱭᱟ  ᱟᱡᱟᱜ  ᱟᱲᱮᱼᱯᱟᱥᱮ  ᱥᱩᱨᱼᱥᱩᱯᱩᱨ,  ᱨᱮᱭᱟᱜ  ᱦᱟᱞᱚᱛ  ᱫᱚᱥᱟ, ᱥᱟᱪᱟᱨᱦᱮ  

ᱨᱮᱭᱟᱜ  ᱪᱤᱛᱟᱹᱨ  ᱫᱟᱨᱮ  ᱱᱟᱹᱲᱤ  ᱡᱚᱼᱵᱟᱦᱟ,  ᱡᱤᱵᱽᱼᱡᱤᱭᱟᱹᱞᱤ, ᱡᱤᱱᱛᱤᱼᱯᱤᱯᱤᱲᱤ  

ᱜᱟᱥᱟᱫᱼᱛᱟᱥᱟᱫ,  ᱯᱟᱹᱨᱥᱤᱼᱥᱟᱶᱦᱮᱫ,  ᱞᱟᱠᱪᱟᱨᱼᱟᱹᱨᱤᱪᱟᱹᱞᱤ,  ᱫᱷᱚᱨᱚᱢᱼᱠᱚᱨᱚᱢ  

ᱵᱚᱸᱜᱟᱼᱵᱩᱨᱩ  ᱟᱨ  ᱫᱤᱱᱟᱹᱢ  ᱡᱤᱭᱚᱱ  ᱨᱮᱭᱟᱜ  ᱜᱷᱚᱴᱚᱱᱠᱚ  ᱟᱡᱟᱜ  ᱢᱮᱫ  ᱥᱟᱢᱟᱝ  ᱨᱮ  

ᱡᱷᱟᱞᱠᱟᱣ  ᱞᱮᱱ  ᱠᱷᱟᱱ  ᱩᱭᱦᱟᱹᱨ  ᱵᱷᱟᱹᱵᱤᱛ  ᱫᱟᱲᱮᱭᱟᱱ  ᱠᱷᱟᱱ  ᱢᱟᱹᱱᱢᱤ  ᱠᱷᱟᱱ  

ᱚᱱᱟᱠᱚ  ᱛᱩᱢᱟᱹᱞ  ᱠᱟᱛᱮ  ᱟᱡᱟᱜ  ᱵᱩᱨᱫᱷᱤ  ᱦᱟᱛᱟᱝ  ᱛᱮ  ᱥᱟᱶᱦᱮᱫᱼᱮ  ᱜᱟᱵᱟᱱᱟ  ᱩᱱᱠᱩ  

ᱜᱮ  ᱟᱵᱚᱫᱚ  ᱚᱱᱚᱞᱤᱭᱟᱹ,  ᱚᱱᱚᱲᱦᱤᱭᱟᱹ,  ᱥᱟᱶᱦᱮᱫᱤᱭᱟᱹ  ᱵᱚᱱ  ᱢᱮᱛᱟᱠᱚ  ᱠᱟᱱᱟ ᱾ 

ᱚᱱᱠᱟᱱ ᱢᱤᱫ  ᱟᱹᱠᱤᱞᱟᱱ  ᱜᱟᱹᱠᱷᱩᱲᱟᱱ  ᱦᱚᱲᱟᱜ  ᱡᱤᱭᱚᱱ  ᱤᱫᱤᱠᱟᱛᱮ  ᱠᱷᱚᱸᱫᱽᱨᱚᱱ  

ᱠᱟᱛᱮ  ᱥᱟᱵ  ᱥᱚᱫᱚᱨ  ᱟᱠᱟᱫ  ᱛᱤᱧ  ᱢᱚᱱᱮ  ᱚᱱᱛᱚᱨ  ᱠᱷᱚᱱ  ᱨᱟᱹᱥᱠᱟᱹᱧ  ᱟᱴᱠᱟᱨ  ᱮᱫᱟ ᱾ 

ᱚᱱᱟ  ᱠᱷᱚᱸᱫᱽᱨᱚᱱ  ᱚᱱᱚᱞ ᱨᱮᱫᱚ  ᱟᱡᱟᱜ  ᱡᱟᱱᱟᱢ  ᱩᱯᱨᱩᱢ,  ᱵᱚᱝᱥᱚ  ᱵᱤᱨᱟᱹᱫᱟᱹᱞᱤ  

ᱩᱯᱨᱩᱢ  ᱚᱞᱚᱜ  ᱡᱤᱭᱚᱱ, ᱜᱷᱟᱨᱚᱸᱡᱽ  ᱡᱤᱭᱚᱱ,  ᱪᱟᱹᱠᱨᱤ  ᱡᱤᱭᱚᱱ  ᱟᱨ  ᱢᱩᱪᱟᱹᱫ  ᱡᱤᱭᱚᱱ  

ᱠᱚ  ᱥᱟᱵ  ᱨᱟᱠᱟᱵ  ᱟᱠᱟᱱᱟ ᱾ ᱤᱧᱟᱜ  ᱱᱚᱣᱟ  ᱠᱷᱚᱸᱫᱽᱨᱚᱱ  ᱚᱱᱚᱞ  ᱛᱮ  ᱱᱟᱣᱟ  ᱦᱚᱸ  

ᱯᱟᱹᱨᱥᱤ  ᱥᱟᱶᱦᱮᱫ  ᱟᱨ  ᱥᱟᱶᱛᱟ  ᱨᱮ  ᱜᱚᱲᱚᱭ  ᱧᱟᱢᱟ  ᱮᱱᱠᱷᱟᱱ  ᱤᱧᱟᱜ  ᱠᱟᱹᱢᱤ  

ᱥᱟᱨᱛᱷᱚᱠ ᱠᱚᱜ  ᱛᱤᱧᱟ  ᱢᱮᱱᱛᱤᱧ  ᱢᱚᱱᱮᱼᱟ ᱾   

